
CONGREGATIO GENERALIS XIV 
7 novembris 1962 

Exc.mus P. D. PERICLES FELICI , secretarius generalis S. Concilii: 

Praeest hodiernae congregationi generali em.mus ac rev.mus D. 
card. Normannus Gilroy, arch. Sydneyensis. 

Audiant omnes! Post disceptationem cap. I l l , habebitur disceptatio 
cap. IV; deinde circa capp. V, VI, VII , VII I , disceptatio fiet una 
simul. 

Post schema de sacra Liturgia, incipiet disceptatio de constitutione 
dogmática de fontibus revelationis, quae est prima in libro distributo. 
Rogantur omnes Patres petitiones loquendi tempore opportuno exhi-
bere. 

Loqui petierunt circa cap. I l l in hac hodierna congregatione exc.mi 
Domini: Petrus Rouge, ep. coad. Nemausensis in Gallia; Florentius 
Angelini, ep. Messeniensis in Italia; Ioseph Arneric, ep. Sibenicensis 
in Iugoslavia; Gulielmus Kempf, ep. Limburgensis in Germania; Cle­
mens Isnard, ep. Neo-Friburgensis in Brasilia; Hildefonsus Sansierra, 
ep. aux. S. Ioannis de Cuyo in Argentina; Gulielmus Connare, ep. 
Greensburgensis in Statibus Foederatis Americae Septemtrionalis; Aloi-
sius Faveri, ep. Tiburtinus in Italia; Antonius Mistrorigo, ep. Tarvi-
sinus in Italia; Aurelius Del Pino, ep. Illerdensis in Hispania; Ioseph 
Sibomana, ep. Ruhengeriensis in Ruanda; Franciscus Peralta, ep. Vic-
toriensis in Hispania; Adrianus Djajasepoetra, arch. Djakartanus in In­
donesia; Gulielmus Bekkers, ep. Buscoducensis in Neerlandia; Carolus 
Wojtyla, ep. vie. cap. Cracoviensis in Polonia; Gulielmus Van Bek-
kum, ep. Rutengensis in Indonesia; Eugenius D'Souza, arch. Nagpu-
rensis in India; Alcides Mendoza, ep. aux. Abancaiensis in Peruvia; 
Andreas Wronka, ep. tit. Vatarbensis in Polonia; Ioseph Malula, ep. 
aux. Leopoldpolitanus in Congo; Vincentius González, arch. Mana-
guensis in Nicaragua; Ferdinandus Romo, ep. Torreonensis in Mexico; 
Fidelis Garcia, ep. tit. Sululitanus in Hispania; Aemilius Tagle, ep. Val-
lis Paradisi in Cile. 

1 
EXC.MUS P. D. PETRUS ROUGE 

Episcopus tit. Gisipensis, coad. Nemausensis 

Venerabiles Patres, 

Ad art. 57: de Unctione infirmorum.1 

Mérito quidem optatur ut Sacramentum quod communiter « Extre­
ma Unctio » nuncupatur deinceps « Unctio infirmorum » vocari et gra-
viter aegrotantibus dari possit. 

Rationes historicae et pastorales hac in re iam a delegato episcopa-
tus Venezuelensis allatae sunt. 

Attamen, forte sunt Patres qui opinionem teneant, quod ilia mu-
tatio nominis Sacramenti et disciplinae contraria sit doctrinae Sanctae 
Synodi Tridentinae, sess. XIV. 

Sic autem respondeo: 
1. Haec mutatio plene concordat cum mente ipsius Concilii Tri­

dentini. Nam in schemate doctrinali Patribus conciliaribus proposito, 
affirmabatur, secundum mentem aliquorum theologorum Medii Aevi, 
quod Sacramentum Extremae Unctionis morientibus tantum reservari 
debuisset. 

Sancta Synodus textum ilium consulto modificavit, declarando quod 
illis vero praesertim administrandum est, qui tam periculose decumbunt, 
ut in exitu vitae constituti videantur...2 

2. Traditio evangélica necnon praxis primitivae Ecclesiae clare de-
monstrant quod illud Sacramentum intimam connexionem habet cum 
ministerio caritatis Christi erga infirmos, et cum missione Apostolis suis 
data praedicandi adventum Regni Dei, et ungendi infirmos ut sanaren-
tur. Talem connexionem Sancta Tridentina Synodus etiam clare af-
firmavit. 

Hoc officium caritatis cum suis effectibus spiritualibus et etiam cor-
poralibus manifesté declaratur in epistola S. Iacobi (5, 14-15), quam 
omnes Patres bene in memoria tenent. Secundum Concilium Triden-
tinum (sess. XIV, can. 1; Denz. 926), in illo textu promulgatum fuit 
ab Apostólo Sacramentum a Christo institutum. 

3. Item Sacra Tridentina Synodus in canone secundo dicit quod 
Sacramentum illud ad infirmos alleviandos institutum fuit, et in capite 
secundo (de effectu huius Sacramenti) addidit quod sanitas corporis, 
ubi saluti expediretur, etiam interdum obtineri potest. 

4. Lex orandi, lex credendi. In rituali romano...3 orationes, quae 
unctionem corporis sequuntur, hanc sanitatem corporis clarissimo modo 
implorant; hoc autem inutile esset, vel ridiculum, si Sacramentum so-
lummodo in instante mortis administran deberet. Patet ergo quod Ec­
clesia, in sua oratione publica, minime assertiones theologorum subse-
cuta est. 

5. Tandem ex experientia nostra pastorali clarissime novimus quod 
nomen istud: Extrema Unctio, et praxis ecclesiastica saltem in nostris 
regionibus, multos infirmos et eorum familiares ab illo Sacramento re-
cipiendo saepius avertunt, et frequenter etiam pastores prohibent ne 
ad aegrotantes accederé possint...4 

Ad art. 59: Ritus Sacramenti. 
Ut ratio fideliter habeatur reverentiae ritui sacramentali debitae, 

et diversarum conditionum infirmorum, qui hoc Sacramentum recepturi 
sunt, et consuetudinum quae iam ab Ecclesia probatae fuerunt, deberet 
ritus huius Sacramenti a Conferentiis episcopalibus determinari et a 
Sancta Sede approbari. 

Optandum foret, ut prima oratio, quae unctiones sequitur, ad suum 
pristinum locum reducatur, id est ante unctiones, in quantum infirmos 
ad paenitentiam et ad spem christianam optime disponit. 

Similiter optandum foret ut aliqua oratio in mentem infirmorum 
evocet valorem redemptionis, qui in omni dolore continetur, cum pa-
tienter cum Christo sustinetur. 

Ad art. 60: Iteratio Sacramenti. 
Si Unctionem sacram administrare licet graviter aegrotantibus, se­

quitur quod etiam iterari posset. Sane hoc ab hodierna disciplina prohi-
betur. Attamen, traditionalis usus unctionis infirmorum olim ampliore 
modo in Ecclesia vigebat, et ideo, etiam hodie, Ecclesia concederé pos­
set facultatem iterationis Sacramenti, quando bonum spirituale infir­
morum eius receptione valde promoveretur. Dixi. 

In textu scripto tradito: 1 Nomen et natura Sacramenti. 2 Hie simul af­
ierre liceat et textum Patribus Concilii Tridentini propositum et textum ipsius 
Concilii. 

Textus Patribus propositus 
Declaratur etiam non esse hanc 

unctionem nisi infirmis adhibendam nec 
illis quidem omnibus, ut ecclesiae tra-
ditio nos edocet sed illis dumtaxat qui 
tam periculose decumbunt ut in exitu 
vitae constituti videantur. Quare mé­
rito et extrema unctio et exeuntium 

Textus Concilii (Denzinger 910) 
Declaratur etiam esse hanc unctio­

nem infirmis adhibendam, illis vero 
praesertim, qui tam periculose decum­
bunt, ut in exitu vitae constituti vi­
deantur. 

sacramentum nuncupatur, quod non- Unde et sacramentum exeuntium 
nisi extreme laborantibus et cum morte nuncupatur. 
congredientibus atque hinc ad Domi­
num migrantibus salubriter adhibeatur. 

Quod si infirmi post susceptam Quod si infirmi post susceptam 
hanc unctionem convaluerint, iterum hanc unctionem convaluerint, iterum 
huius sacramenti, quod characterem huius sacramenti subsidio iuvari pote-
non imprimit, subsidio iuvari poterunt runt cum in aliud simile vitae discri-
cum in baud dissimile vitae discrimen men inciderint. 
inciderint. 

Circa discussionem in Concilio videri potest F. Cavallera, Le décret du Concile 
de Trente sur la penitence et l'extréme-onction, Bulletin de littérature ecclésias-
tique, 39 (1938), pp. 3-29. 

Sicut bene exponitur in nota 11 schematis, omnes periti historiae doctrinarum 
norunt dilationem Unctionis sacrae ad ultima momenta in usum venisse circa 
saeculum x. 

3 (Cf. Rituale Romanum, T. VI , cap. 2, n. 12 ante finem: « ... ut famulum 
tuum ab aegritudine liberatum et sanitate donatum, dextera tua erigas, virtute 
confirmes, potestate tuearis, atque Ecclesiae tuae sanctae, cum omni desiderata 
prosperitate restituas ». Cf. etiam orationes praecedentes et benedictionem Olei 
infirmorum feria V in Coena Domini). 

4 Ad art. 58: Collatio Sacramenti. Ordo propositionis respondet doctrinae 
S. Thomae et sanctae tridentinae synodi, ut apparet ex nota 12, pag. 183. 

Testantur revera hagiographi (multa exempla aflata sunt ab A. Chavasse, Etude 
sur l'onction des infirmes dans l'Eglise latine du III au XI siecle, Tome I , Lyon 
1942, pag. 195), cum de fine sanctorum hominum tractant, quod illi primum 
sanctam Unctionem, et deinde Viaticum, receperunt. 

2 

EXC.MUS P. D. FLORENTIUS A N G E L I N I 

Episcopus tit. Messeniensis 

Em.me Praeses, venerabiles Patres, 

Liceat mihi...1 aliqua dicere de unctione infirmorum prout propo­
nitur in schemate (pag. 181, art. 57). Supervacánea est plena assentio, 
immo et plausus, ob mutatum, iure mérito, nomen, non solum, sed ob 
novam inductam disciplinam huius Sacramenti, ut — tandem aliquan-
do — desinat haberi uti tessera viatoria, ad aeternitatem citissime du-
cens. Prospere, ideo, cedit: unctio infirmorum, recipienda statim ac 
fidelis in gravem morbum incident, ut affirmatur in art. 57 schematis. 
Fit, proinde, transitas a conceptu « periculi mortis » — de quo in Co-
dice Iuris Canonici can. 940 § 1 — ad conceptum « morbi gravis ». 

Haec innovatio restituit Sacramento suam naturalem et principalem 

significationem, et ipsius unctionis sublevat administrationem. Pasto­
rale officium, praesertim illorum qui curae animarum infirmorum di-
recte se tradunt, uti parochi et cappellani nosocomiorum, demonstrat 
multos esse fideles qui unctionem infirmorum, tempore opportuno, dum 
mentis compotes sunt, non recipere; saepe unctio infirmorum admini­
strator sub condicione, quia infirmi extremae vitae spiritum ediderunt. 
Causae multae sunt, sed non tantum ex parte fidelium propter exiguam 
spiritualem formationem et propter inscientiam veritatum nostrae sanc-
tae religionis, sed etiam ex parte sacerdotum qui administrantes, fere 
semper, simul cum sacramentis poenitentiae et Eucharistiae, unctionem 
infirmorum, hanc tractant ut aliquid superfluum et minoris momenti. 
Necessarium est igitur ut unctio infirmorum quam máxime accepta et 
expedita efficiatur sine difficultatibus, ut ita dicam, technicis sive in ipsa 
administratione sive in orationibus, reapse nimis diutinis etiamsi pul-
cherrimis. Etiam oxygenium olim dabatur tantummodo ad extremam 
mortis colluctationem leniendam, nostris temporibus vero subministra-
tur non solum ad crises graviores infirmi facilius superandas, sed saepe 
saepius etiam ad generales condiciones infirmi sublevandas, qua re oxy­
genium non est amplius, pro infirmis, causa psychicae perturbationis 
neque causa terroris. 

His praemissis haec duo proponere vellem: 
1. Unctio infirmorum administretur in pluribus clinicis condicio-

nibus usque adhuc non admissis; innovatio, scilicet, admitiere deberet 
administrationem unctionis etiam ante graviores et peculiares chirur-
gicos interventus, exempli gratia quando agitur de cardiochirurgia, de 
chirurgia thoracica et de neurochirurgia, praesertim in cerebro; sane si 
necessarius est gravis et audax chirurgicus interventus non tantum ad 
melius esse, sed ad vitam ipsam servandam, iam in corpore adest causa 
ex qua dissolutio organismi sequitur, nempe morbus gravis; et non 
solummodo morbus gravis, sed saepe adest etiam grave periculum ne 
infirmus vita privetur in ipsa exsecutione chirurgici interventus, vel 
mente privetur quando de chirurgico interventu in cerebro agitur. 

Collatio Sacramenti prae-operatoria facilius permittit consecutionem 
effectus etiam sanitatis corporis, qui dimanat utique ex sacra unctione, 
sed tantummodo adiuvando causas naturales. 

Ideoque optarem quod ad dubitationes tollendas, haec possibilitas 
administrandi Sacramentum unctionis aegrotis etiam ante graviores et 
peculiares chirurgicos interventus, authentice declaretur. 

2. Altera consideratio est quoad ritum unctionis infirmorum. Iam 
art. 59 praevidet opportunam aptationem numeri unctionum; nunc, cum 
certum sit ad valorem sacramenti sufficere unicam unctionem in fronte, 

considerandae veniunt difficultates quae frequenter sane comitantur 
unctiones, verbi gratia pedum, quae ex qualibet rationabili causa omitti 
potest, et de facto fere semper omittitur; oris et narium, ob molestiam 
quam afierre potest contactus digiti, oleo madefacti, cum ista organa, 
hygienica praecepta, hodie praesertim receptissima, omnino tuta exigant; 
aurium, quae ob infirmi positionem, fere semper difficillime accessibiles 
sunt. 

Quis ex vobis, venerabiles Patres, poterit, non dico semper, sed 
saepe, administrare sacramentum cum quinqué unctionibus? Quoties 
potuistis admirare infirmos, sicuti aliquando sancti in imaginibus reprae-
sentantur, cum ordinata et perfecta positione exteriori, tanquam aliquod 
sculpturae opus? 

Ipsa enim doctrinarum technicarumque artium, ad medicinam et 
chirurgiam pertinentium incrementa, maxima quidem beneficia homini­
bus attulerunt, multíplices vero difficilesque curandi artes exigunt, cum 
peculiari saepe infirmi corporis habitu, aut quorundam instrumentorum 
applicatione, quae, perfectione ipsa qua instruuntur, et volúntate qua 
applicantur, ne scilicet vi morbi etiam summae cedatur, infirmum non-
nisi in exitu vitae relinquunt. 

His aliisque multis de causis, unctiones sacrae fere numquam omnes 
quinqué applicantur, cum ex qualibet rationabili causa earum numerum 
variare licet; eoque fit ut, quod praeter consuetudinem agebatur, iam 
regula evaserit. 

Propter hoc mihi videretur sufficere unctiones tantummodo frontis 
et manuum; hoc modo symbolismus quoque servatur, cum frons signi-
ficet internam activitatem, manus vero externas repraesentent opera­
tions. 

Humiliter igitur propono ut hoc Concilium decernat ordinariam 
administrationem huius sacramenti consistere in unctione tantummodo 
frontis et manuum, adhibita convenienti formula. Dixi. 

In textu scripto tradito: 1 tanquam episcopo cui concredita est cura spiritualis 
infirmorum in nosocomiis Urbis degentium. 

3 
EXC.MUS P. D. VILLELMUS KEMPF 

Episcopus Limburgensis 

Venerabiles Patres Concilii, 

Ad ea quae rev.mi confratres Petrus Rouge et Arneric elucubra-
verunt de Sacramento Extremae Unctionis, liceat ad modum recol-
legatoris haec animadvertere: 

Sententia, secundum quam Extrema Unctio non habenda est primo 
et per se Sacramentum morientium sed potius graviter aegrotantium, 
utique quodammodo non est consentanea cum traditione classica Eccle­
siae, secundum quam Extrema Unctio primo et per se est Sacramentum 
consummationis christianae, quo homo baptizatus tradudtur e terrena 
et visibili Ecclesia in Ecclesiam beatorum. Refer tur igitur ad promis-
sam salutem eschatologicam hominis, scilicet resurrectionem. 

Proinde n. 57 schematis nostri pressius inculcet Extremam Unctio­
nem esse Sacramentum spei christianae, Sacramentum disponens ad 
gloriam resurrectionis, Sacramentum utique consolationis et non ti-
moris. 

Neganda mihi videtur quoque iteratio huius Sacramenti in eadem 
permanente infirmitate, quae iteratio commendatur in schemate. Dixi. 

Textus scripto traditus: 
Nn. 57-69 (pag. 181): Incisum de Extrema Unctione necessario profundiore 

mutatione indiget, cum ampliorem traditionem de natura et fine huius sacramenti 
negligat. 

Proponitur aliqua forma textus, quae in foliis appositis amplius illustratur: 
N. 57 [Nomen et natura Sacramenti]. Sacramentum, quod «Unctio infir­

morum » vel etiam « Extrema Unctio » vocatur, est signum sacraméntale, quo 
homo christianus sub signo unctiónis sacerdotalis gratia interna roboratur, sive ad 
aegritudinem salutariter ferendam vel superandam, sive ad mortem cum Christo 
moriente feliciter subeundam ita, ut in vita beata salutem animae et resurrectio­
nem corporis cum Christo, Capite Corporis Mystici gloriosi resuscitate, assequa-
tur. Extrema Unctio est ergo sacramentum christianae consummationis, quo homo 
baptizatus traducitur ex Ecclesia terrena visibili in Ecclesiam beatorum, ut a Chri­
sto Capite per Spiritum Sanctum paternae visioni repraesentetur. 

N. 58 [Collatio Sacramenti]. Ut «sacramentum consummationis christianae» 
Extrema Unctio regulariter locum habeat post confessionem et repetitionem Eucha­
ristiae seu Viaticum. In catechesi vero aspectus positivus huius relationis ad resur­
rectionem et gloriam efferatur ita, ut omnis metus seu timor huius sacramenti in 
quantum fieri potest tollatur. 

N. 59 [Ritus Sacramenti]. Unctionum numerus pro opportunitate aptetur 
(cf. art. 21 huius constitutionis). Ritus externus et orationes, quae ritum Unctio­
nis huius comitantur, ita recognoscantur, ut finis huius sacramenti, imprimis etiam 
relatio ad significandam resurrectionem corporis, bene exprimatur. Quod funda-
mentum catecheseos plenioris praestare potest. 

N. 60 [Iteratio Sacramenti]. Ut «sacramentum christianae consummatio-
nis » hoc sacramentum eadem infirmitate permanente iterari non debet neque 
potest. 

Nn. 57-60 (pag. 181): Ad quaestionem de Extrema Unctione. Explicantur 
emendationes propositae: 

1. Quoad nomen et naturam sacramenti n. 57 traditionem pleniorem negligit, 
secundum quam hoc sacramentum non ad graviter aegrotantes tantum, sed princi-
paliter ad morientes refertur. 

Duplex relatio Extremae Unctionis vel Unctionis Infirmorum, nominibus 
iam suadentibus, in traditione data est: 

a) ad morbum gravem, et quidem salutariter ferendum et etiam superan-
dum, si saluti convenerit. 

Salus supernaturalis semper est in quaestione, saltern ex intentione et vi signi 
sacramentalis, non semper utique ex exspectatione fidelium, uti probat imprimis 
primum millenium historiae huius sacramenti. 

Notandum: difficultates Protestantium veterum et etiam Anglicanorum quoad 
hoc sacramentum máxime fluxisse ex nimio valore effectibus corporalibus praestito 
(cf. ex. gr. Lutherus, De captivitate babylonica Ecclesiae, 291-297, qui máxime 
ideo negat characterem sacramentalem Extremae Unctionis, quod effectus videt in 
sanitate restituenda). 

Salus ergo supernaturalis et ideo etiam eschatologica est proprie effectus huius 
sacramenti, pro toto homine utique, id est secundum animam et corpus. Quod in-
dicat relationem Extremae Unctionis ad mortem et resurrectionem corporis. 

b) Ad mortem salutariter cum Christo moriente subeundam et cum Chri­
sto resurgente superandam. 

aa) Ipsa verba lac. 5 relationem Unctionis ad mortem non excludunt, 
immo suadent. 

Nam asthenein dicit: graviter aegrotum esse; 
kamnein vero dicit: graviter, sine ulla spe tabescere, vel etiam mori, uti 

inscriptiones sepulchrales testantur (cf. W. Bauer, Worterbuch zum Neuen Te­
stament, ed. 5, 1958); 

Sosei ton kamnonta: secundum ulteriorem usum huius verbi sozein apud 
lac. salus eschatologica (supernaturalis) est in quaestione. Non est primario et 
per se promissio sanationis corporalis, sed salutis religiosae; 

egerei auton ho Kyrios: haec verba explicant illud: « sosei ton kamnonta ». 
Id est: recte inferri potest salutem promissam eschatologicam esse resurrectionem 
post mortem. 

Quo in sensu demum plena significado sacramentalis Unctionis habetur, quae 
a S. Iacobo describitur. Refertur enim ad totum hominem eiusque sortem finalem, 
id est vitam aeternam cum anima et corpore. 

bb) Ipsa traditio, quam imprimis S. Thomas colligit et Synodus Triden-
tina renovat, istam relationem ad mortem et gloriam exprimit. S. Thomas insistit 
imprimis in traditione saeculorum praecedentium. 

Afferuntur quidam loci ex S. Thoma sumpti: 
Sacramentum Extremae Unctionis, « quod est quaedam immediata prae-

paratio ad introitum gloriae » (S. Th., I - I I a e , q. 102, a. 5, ad 3); 
« In Extrema autem Unctione praeparatur homo ut recipiat immediate glo-

riam » (S. Th., I l l , q. 65, a. 1, ad 4) ; 
« . . . hoc sacramentum est ultimum remedium quod Ecclesia potest con-

ferre, immediate quasi disponens ad gloriam. Et ideo illis tantum infirmantibus 
debet exhiberi qui sunt in statu exeuntium, propter hoc quod aegritudo nata est 
inducere mortem, et de periculo timetur » (Supplementum, q. 32, a. 2) . 

In aliis fontibus habetur etiam relatio Extremae Unctionis ad gloriam cor­
poris resuscitati, simulque bene effertur aspectus ecclesiologicus huius sacramenti. 

Nam opponitur baptismo, qui est sacramentum introeuntium, in Ecclesiam 
sc. visibilem hie in terris degentem, cum Extrema Unctio sit sacramentum ex hac 
Ecclesia exeuntium (cf. Magister Simon, saec. 12). 

Synodus Tridentina: loquitur 
Denz. 907 de momento Extremae Unctionis: « ita extremae unctionis sa­

cramento [Redemptor] finem vitae tamquam firmissimo quodam praesidio muni-
vit ». Agitur de « exitu vitae » (ibid.). 

Denz. 910: nomen sacramenti: « sacramentum exeuntium ». 
Traditio complexive sumpta ergo exhibet aspectum totalem Extremae Unctio­

nis, qui in textu in schemate proposito penitus fere perit: Hoc sacramentum 
quidem refertur ad morbum, at sub respecto supernaturali-eschatologico; magis et 
clare vero ad mortem et finem eschatologicum hominis totius, id est secundum 
animam et corpus. Ita Extrema Unctio est sacramentum spei christianae, promissio 
sacramentalis vitae indefectibilis et corporis et animae, sacramentum consolationis 
non timoris. 

2. Inde etiam nn. sequentes mutatione indigent: 
N. 58 (Collado sacramenti): Cum relatio eschatologica seu finis christianae 

consummationis adeo in traditione efferatur, non est ratio cur Extrema Unctio 
media inter sacramentum Poenitentiae et Eucharistiae ponatur. Relationem habet 
ad utrumque sacramentum, cum promittat et conferat deletionem peccatorum et 
vitam aeternam totalem. Maneat ergo etiam quoad collationem ultimum illud 
« praesidium », de quo Tridentinum loquitur. Hoc signo Ecclesia visibilis mem-
brum suum transmittit in Ecclesiam beatorum. 

N. 59 (Ritus sacramenti): Idea resurrectionis corporalis et visionis aeternae 
in unione cum Christo Capite glorioso et Ecclesia beatorum in orationibus expri-
matur, vel in ipsa formula collationis, quae ex certo stadio traditionis concepta est. 

N. 60 (Iteratio sacramenti): Talis iteratio praecise ideo non habet sensum, 
quia sacramentum refertur ad statum definitivum hominis. Omittatur n. 60, vel 
quaestio de iterabilitate in sensu traditionis breviter adumbretur. 

Bibliographia: 
Z. ALSZEGHY, L'effetto corporate dell'Estrema Unzione, «Gregorianum» 38 

(1957), 385-405; 
A. CHAVAS SE, Etude sur l'onction des infirmes dans l'Eglise Latine du IIIe au 

XIe siécle (Lyon 1942); 
A. GRILLMEIER, Das Sakrament der Auferstehung; Geist und Leben, 34 (1961), 

326-336; 

4 

EXC.MUS P. D. CLEMENS IOSEPH CAROLUS ISNARD 
Episcopus Neo-Friburgensis 

Em.mi, exc.mi ac rev.mi Patres, 

De art. 55, de ritu Confirmationis: placet ut prostat, contra ea 
quae dicta sunt in congregatione generali hesternae diei.1 

Rationes: 
1. Collatio Sacramenti Confirmationis intra Missam clare definita 

est verbis « pro opportunitate ». Unusquisque episcopus videat quo-
modo se gerere debeat. Idem episcopus, secundum opportunitates di­
versas, hoc sacramentum aliquando conferat intra Missam, aliquando 
vero extra Missam. Vias apertas relinquamus. 

2. Renovatio promissionum Baptismi introducitur ut pars ritus 
Confirmationis. Plures episcopi, iam hoc faciunt ad instar caeremoniae 
praeparatoriae, sed melius est, et valde huic Sacramento congruit, ut 
fiat tamquam pars ipsius ritus. 

Argumentum adductum contra hanc propositionem ex consuetu-
dine vel privilegio confirmandi pueros qui ad usum rationis non perve-
nerunt, non procedit, meo iudicio.2 Nam in Ecclesia latina Confirmatio 
ordinarie administrari debet post adeptum usum rationis, quod solidis 
theologicis rationibus nititur. Baptismus est consecratio personae hu-
manae. Confirmatio est consecratio sociabilitatis quae non surgit in ho-
mine nisi post adeptum usum rationis.3 

Consuetudo confirmandi pueros ante usum rationis paulatim tollen-
da esset, sicut in multis dioecesibus Brasiliae iam factum est. Non opor­
tet ergo duos ritus Confirmationis conficere, unum pro parvulis alium 
pro adultis. Satis erit indicatio omittendi tales caeremonias in Confir-
matione parvulorum. Uti regula communis permaneat Confirmatio eo­
rum tantum qui usum rationis adepti sunt. Exceptio vel privilegium 
sit Confirmatio parvulorum, quae ideo proprio ritu gaudere non debet. 

Et nunc ad art. 65, pag. 183. Hie articulus placet iuxta modum, 
ita nempe ut in lin. 4 verba « ita tamen ut quidam ritus particulares non 
excludantur », sic mutentur: « ita tamen ut quidam integri ritus par­
ticulares non excludantur, speciatim in ordinibus votorum solemnium ». 

Ratio: « Mens commissionis praeparatoriae, quae bene laboravit et 

quae 4 valde laudanda est, fuit nimiam et aliquando abstrusam varie-
tatem rituum vestitionis et professionis religiosae moderare, praesertim 
apud recentiores Congregationes mulierum. Attamen non sufficit ut qui-
dam ritus particulares non excludantur, praesertim si verba « quidam 
ritus » intelliguntur pro « quibusdam ritus elementis » et non pro toto 
ritu. Ritus habentur qui integri servari debent, uti, v. gr. consecratio 
monachi, seu ritus professionis solemnis servatus apud aliquas Con­
gregationes O.S.B. Hie venerabilis ritus efformatus est saec. viu, cum 
elementis ex ipsa regula S. Benedicti, et proinde integre servari debet, 
propter traditionem et propter valorem intrinsecum. Uti episcopus ex 
Ordine S. Benedicti peto collegis meis ut hanc rationem in votatione 
videant5 Dixi. 

In textu scripto tradito: 1 die 6 huius mensis. 2 deest. 3 deest. 
4 deest. 5 deest. 

5 

EXC.MUS P. D. HILDEFONSUS M. SANSIERRA 
Episcopus tit. Oriensis, aux. S. loannis de Cuyo 

Em.me Praeses, venerabiles Patres Conciliares et Observatores, 

Cum alia quae dicere volebam iam a venerabilibus Concilii Patribus 
prolata sint, haec tantummodo exponam:1 

Ad caput ill, de Sacramentis et Sacramentalibus. 
Schema de Sacramentis et Sacramentalibus, licet magis congruum 

videretur in duobus capitibus dividi, tamen voto favorabili2 Sacrosancti 
Concilii commendandum teneo, prout exaratum est. 

Ad n. 55. In hac paragrapho dicitur quod ante Confirmationem fiat 
renovatio promissionum Baptismi; promissa autem Baptismi sunt re­
verá promissa catechumenorum: i. e. cuiusdam qui fidem infusam adhuc 
non recepit, sed qui confirmandus est iam est christianus, proindeque 
ab eo aliquid amplius requiritur3 si de adulto agitur, nempe exigitur 4 

quamdam professionem fidei et fidelitatis erga Christum et Ecclesiam:5 

erga Christum, quia est Sacramentum testimonii; erga Ecclesiam, quia 
ad Corpus Mysticum pertinet. Quapropter, mihi videtur, Sacramentum 
hoc Confirmationis generatim administran deberet praevia congrua prae-
paratione doctrinali et spirituali pro aetate confirmandi.6 

Ad nn. 62 et 63. Consentaneum videtur matrimonii ritus peram-
plius recognoscendus. Qua in re haec animadvertenda opinor: ritus ita 
disponatur ut in eo amplius partem habeant sponsi, non solummodo 

in consensus manifestatione, verum etiam in quodam dialogo, quod 
fieri deberet inter ipsos nupturientes, et nupturientes et sacerdotem as-
sistentem. In hoc ritu concinne et clare apparere debent: 

1. Symbolum ab Apostólo Paulo indicatum: unio Christi enim cum 
Ecclesia est eminenter spiritualis, quapropter coniuges practice et ut 
ita dicam 7 vitaliter earn manifestabunt cum per sanctificationem uniun-
tur inter se, et sic cum Christo in Ecclesia. 

2. Aequalitas iurium inter coniuges. 
3. Finis naturalis procreationis prolis eiusque educatio. 
4. Mutuum adiutorium. 
5. Necessitas ad sanctitatem tendendi. 
6. Reciprocum officium alterutrum adiuvandi ad ipsam sanctitatem; 

quia sanctitas coniugalis symbolum unionis inter Christum et Ecclesiam 
perficit et coronat. 

7. Apostolatus communitarius:8 sicut enim e quovis Sacramento 
oritur quaedam vis et obligatio apostólica divulgandi Evangelium, quia 
bonum est diffusivum sui, sic etiam de hoc matrimonii sacramento. 

Ad n. 66. Hodiernus exequiarum ritus nimis sapit more gentium 
et paganorum; propterea cum pro christianis dies mortis sit dies nata-
lis, commendandum est ut, prudenter et paulatim sed efficaciter, a tem-
plis nostris cum defunctorum exequiae vel commemorationes peragun-
tur, exornationes nigri coloris penitus amoveantur. Dixi. 

In textu scripto tradito: 1 deest. 2 deest. 3 exigitur. 4 deest. 
5 Christo et Ecclesiae. 6 deest. 7 deest. 8 familiaris. 

6 

EXC.MUS P. D. ALOISIUS FA VERI 
Episcopus Tiburtinus 

Venerabiles Fratres Conciliares, 

Pauca dicam, sed reapse pauca sicut ab omnibus optandum est ut 
fiat, circa Baptismi parvulorum et Confirma tionis caeremonias. Mater 
Ecclesia in conficiendo ordine Baptismi parvulorum, magnam profudit 
sapientiam magnamque pietatem ita ut aliquod dramma institueret, 
quod, si ab omnibus intelligeretur, optimum produceret effectum. At­
tamen, meo quidem humili iudicio, aliqua supprimenda vel saltern 
emendanda sunt. 

Ab ipsa aqua baptismali incipiam, quae asservatur in fonte. Bapti-

smus enim nisi fallor, dicit ablutionem seu lavacrum et haec non fiunt 
nisi ex aqua saltern pura et incorrupta vel non pútrida, secus non fit 
ablutio nec mundatio sed inquinatio potius vel contaminatio. Iam vero 
aqua fontis Baptismatis cum in sua confectione oleum admixtum habet, 
post aliquod tempus corrumpitur et fit fétida et crassa. Fideles inspi-
ciunt hanc rem et non certe aedificantur, mulieres speciatim quae ad 
summum munditiam proprii corporis cur ant. 

Num necessarium proprie est miscere oleum cum aqua? Evidenter 
enim duo haec elementa, aqua scilicet et oleum, inter sese adversantur et 
per longum tempus nequeunt pacifice coexistere. Aqua quocumque 
modo benedicta servanda est in fonte nítida et pura, et hiemis tem­
pore, si fieri potest, etiam calida. 

Bene incipit Caeremoniale Baptismi: « Quid petis ab Ecclesia 
Dei? », etc., et adhibenda sit lingua vernácula. Sed mox mihi videtur 
male procederé cum illis tribus exsufflationibus ex parte ministri in 
faciem infantis: istae vero exsufflationes possunt evenire a sacerdote ex 
iecore laborante, et proinde non certo odorosae. Sed peius si sacerdos 
laboret phthysi! Et tunc potest evenire ut, dum spiritum immundum 
sacerdos expeliere nititur et locum paret Spiritui Sancto Paráclito, im-
mittat in corpus inf antis letalem morbum. Supprimatur idcirco ista 
triplex exsufflatio, quae pro certo antihygienica seu contra salutem est. 

Idem dicatur de immissione salis in os inf antis. Placide dormit 
parvulus ille et ecce e somno excitatur cum labia aperiuntur et sal in 
os introducitur. Inde vagitus qui saepe totum ritum concomitatur! At 
non ex hoc evenit inconveniens, sed potius ex actione antihygienica 
quam sacerdos coram parentibus parat. Ista immissio salis debet et ipsa 
supprimi? Patres diiudicent. 

Veniam adhuc, post abrenuntiationes, ad unctiones per oleum cate-
chumenorum in pectore et inter scapulas ad modum cruris! Operatio sa­
tis difficilis! Infans enimvero nuper natus, praesertim in tempore hie-
mali, involvitur linteis vel immo et laneis et pellibus, et difficile est at-
tingere nuditatem pectoris eamque ungere et bombado abstergeré, ut 
rituale praescribit. 

Postea, ut scapulae ungantur, infans debet deorsum verti et denuo 
denudari; et ista operatione, valde prorsus incommoda, fit ut infans 
lac, quo nuper pastus est, reiciat! Quaerendum puto: nonne satis est 
caput ungere vel f ron tern, et dicere: « Ego te linio oleo salutis in Christo 
Iesu Domino Nostro », quin detegantur et tangantur pectus et scapulae? 

Breviter ideo resumendum censeo: in solemni baptismalis fontis 
benedictione,1 permixtio vitetur olei cum aqua, ut ista pura et casta 
servetur; in caeremoniis S. Baptismi parvulorum, vitentur tres exsuffla-

tiones, immissio salis in os infantis et unctio per oleum catechumeno-
rum in pectore et unctio per oleum catechumenorum inter scapulas, cum 
satis sit ungere ex. gr. frontem infantis vel alias corporis partes. 

De Sacramento Confirmationis haec praeterea breviter dicam: de 
aetate, de patrinis, de veste puellarum. 

De aetate: firma sit aetas ad mentem S. Pii X pro prima Communione 
inter annos 7 vel 8; attamen conveniens non videtur simultaneitas pri-
mae Communionis et Confirmationis, ex duabus rationibus; primo, quia 
aetas 7 vel 8 annorum non est talis aetas ut possit reapse agi de milite 
Christi! Quid enim intelligere possunt pueri istius aetatis de lucta 
contra inimicos tam internos quam quos mundus praeparabit postea? 

Secundo, altera ratio et quidem potior, quia post primam Commu­
nionem et Confirmationem pueri se reputant dispensatos a catechismo 
frequemando cum censeant iam se esse doctores in sancta theologia. Et 
quid evenit? Inconvenientia ilia perniciosissima, videlicet ignorantia 
nostrae religionis, quae quidem ignorantia comitabitur pueros et puel-
las usque ad senectutem. Propterea necessarium est ut aetas Confirma­
tionis retardetur saltern ad annum 12 vel 14. Hoc autem non sit per 
consilium Ordinariorum vel parochorum, sed per proprium auctoritati-
vum decretum huius Sancti Concilii. 

De patrinis. Ego quaerere audeo: ad quid isti patrini vel istae ma-
trinae? Scio mentem Ecclesiae optimae matris, quae enim, instituens 
turn in Baptismo turn in Confirmatione patrinos et matrinas, providere 
voluit educationi christianae parvulorum, praebendo parentibus velut 
adiutores. Sed ista mens Ecclesiae omnimodo pro dolor evanuit et ho-
diedum de facto patrini vel matrinae aliud non sunt nisi incommodum 
quoddam parentibus qui difficulter eos possunt habere in promptu, tem­
pore ipso pro sacramentis suscipiendis constitute Augent praeterea gra­
vamen convivale quod saepe saepius excedit in convivale lucullianum. 
Nihil sciunt isti patrini et nihil faciunt eorum quae Sancta vellet Ecclesia! 
Et ideirco non video curnam isti patrini non aboleantur vel ad sum-
mum data non sit facultas parentibus eos sumere vel non. 

Dixit quidam venerabilis Pater heri in hac aula,2 cuius nomen non 
recordor, ut patrini confessi sint et sacra Synaxi refecti, antequam se con-
ferant ad caeremonias Baptismi vel Confirmationis. 

Optimum quidem, optimum; sed puto esse fere impossibile. Me­
lius istos patrinos supprimere. 

De veste puellarum in prima Communione et Confirmatione. Non 
est parochus vel etiam Ordinarius qui non videat quomodo puellae prop­
ter amentiam, ut sic dicam, et vanitatem matrum accedunt prima vice 
ad mensam eucharisticam in veste prorsus contraria pietati et sanctitati 

Sacramenti. Puellae ut parvae reginae indutae, in sua naturali vanitate 
tactae, plene distrahuntur et inducunt in humiliationem alias puellas 
quae ob inopiam pecuniae nequeunt veste illa pretiosa indui. Paulus Apo­
stolus iterum diceret: in hoc non laudo! Sed matres vel matrinae ista-
rum puellarum vocem parochorum et fortasse ipsa decreta Ordinario-
rum spernunt et fit quasi concursus vanitatis. Ad hoc impediendum 
inconveniens, multo plus valere censeo verbum aliquod, si non impe-
rativum, saltem categoricum huiusce Sancti Concilii. Dixi. 

In textu scripto tradito: 1 benedictione fontis. 2 heri quidam venerabilis 
Pater Conciliarius. 

7 
EXC.MUS P. D. ANTONIUS MISTRORIGO 

Episcopus Tarvisinus 

Em.mi et exc.mi Patres, 

Etiam aliqua de Unctione infirmorum.1 Ad art. 58: Unctio infirmi 
regulariter locum habeat post confessionem. Est enim consummativum 
Poenitentiae, ut ait Concilium Tridentinum (sess. XIV, cap. 9), dum 
Sacra Communio est viaticum et consummativum omnium aliorum Sa-
cramentorum, iuxta doctrinam divi Thomae (Summa Theol. I l l , 65, 3); 
et hoc congruit cum tota Traditione patristica. 

Ad art. 59: Orationes quae inveniuntur in rituali romano petunt 
unice infirmi sanationem. Sed hoc non semper videtur aptari statui phy-
sico infirmi, qui v. g. potest esse iam sensibus destitutus. Melius esset 
aptare « ut vires eius reficiantur et ut voluntati divinae semper confor-
metur ». Pariter desiderarentur formulae magis aptae, cum sacramentum 
confertur sacerdoti vel personae religiosae, vel consecratae etc. 

Ad art. 60: Placet quod in diuturna infirmitate, Sacramentum unc-
tionis reiteran possit. Est enim verum solamen spirituale pro infirmo, 
praesertim ubi2 concedatur possibilitas imminuendi unctiones; et ista 
reiteratio fiet etiam medium aptius ad tollendas apud fideles praeven-
tiones et ad augendam venerationem erga sacram unctionem. 

Accedo denique voto, iam expresso, habendi quam primum codicem 
Liturgiae. Dixi. 

In textu scripto tradito: 1 Toto corde adhaereo huic cap. I l l constitutionis 
liturgicae. Quaedam solummodo adnotare liceat ad paragraphum de Unctione In­
firmorum. Ad n. 57: Placet omnino quod mutetur nomen Extremae Unctionis in 

20 (II) 

Unctionem Infirmorum, quod aptius respondet sive rei significatae sive mentali-
tati fidelium. Nam, primo, non agitur de Extrema Unctione, cum hoc Sacramen­
tum non sit proprie pro morientibus, sed pro graviter aegrotantibus; ubi adver-
bium « graviter » non ita intelligi debet quasi non sit spes sanationis, et infirmus 
iamiam moriturus sit, sed « graviter » intelligendum est de morbo, quod tamen 
curari et sanari potest. Secundo, nuntium mortis imminentis, quod hodiernus ti-
tulus evocat, male sonat in auribus multorum, et plurimos arcet a recipiendo 
sacramento. De cetero, plures formulae ritus extremae unctionis spem exprimunt 
recuperandae sanitatis per virtutem Sacramenti. Quae inepte omnino dicerentur, 
si Extrema Unctio esset Sacramentum morientium. 2 ut. 

8 

EXC.MUS P. D. AURELIUS DEL PINO GÓMEZ 
Episcopus lllerdensis 

Em.me Praesul, em.mi, exc.mi et rev.mi Patres Conciliares, 

Debita cum reverenda et humilitate nonnulla ex prooemio ad cap. I l l 
leviter corrigenda censeo. 

Iam primis ipsius verbis, pag. 179, haec affirmantur: « Sacramenta 
et Sacramentaría ordinantur ad cultum debite Deo reddendum et ad 
hominem sanctificandum, utpote vero signa ad instructionem perti­
nent ». Qua quidem affirmatione nec ostenditur satis nec innuitur quan­
tum inter Sacramenta et Sacramentalia intersit. Ut autem dolenda vitetur 
confusio, opportunum erit indicari in ipsa formula: 

1. Sacramenta a Christo Domino instituta esse, Sacramentalia ve­
ro ab Ecclesia. 

2. Sacramenta sanctificationem conferre ex opere operato, Sacra­
mentalia vero ex opere operands. 

3. Sacramenta certo hanc sanctificationem conferre (dummodo ut 
a Christo Domino instituta sunt administrentur nec ex parte subiecti 
obsint illae condiciones quibus gratia sacramentalis obice, ut dicitur, 
impediatur), Sacramentalia vero, effectus suos non eadem certitudine 
producere. 

Eadem verba: « Sacramenta, utpote signa ad instructionem perti­
nent », falsae interpretationi ansam praebere possunt: forsan qui legit 
intelligat: « Sacramenta, qua signa sunt, docere tantum, non sanctifi-
care ». Quod quidem falsum est, nam Sacramenta sunt signa practica, 
quae ut causae instrumentales producunt earn gratiam quam signi­
ficant. 

Exemplum proponam: Baptismi Sacramentum, ut signum, consti-

tuitur actu lavandi, qui fit a ministro dum aquam fundit supra caput 
baptizandi, et verbis quae, dum lavat, proferí. Signum vero Baptismi, 
his duobus constiíuíum, significaí earn iníeriorem lolionem quam in anima 
operator gratia sanciificans, quae vi poiissimum huius signi infundirur: 
significaí eíiam purificaíionem, veniam, immo remissionem peccaii ori-
ginalis el cuiuslibet ab eo qui baptizaiur commissi: haec omnia conferí 
gratia sanciificans, quae nos, uí parlicipaíio esí divinae natorae, Dei 
filios adoplivos efficií eí aeíernae bealitodinis heredes reddií. Hoc sensu 
possumus asserere Sacramenía, uí signa, ad instructionem perrinere, 
siquidem exprimunt aíque nobis declarant quid quodque Sacramentum 
efficiat. 

Similia possent de reliquis Sacramentis dici, eí muialis mulandis, 
eadem de Sacramenlalibus quoque possunl. 

Iíem subíilius curanda eruni quae lin. 6 eiusdem prooemii dicun-
lur: « Eí iia eorum celebratio, nempe celebratio Sacramentorum et Sa-
cramenialium, ad gratiam fructoose recipiendam, etiam proxime dispo-
nií ». Rectius dicereíur « conferí » (non « disponií »), si de Sacramentis 
loqualur. 

Ex iam dictis et ex alus multis rationibus quae possení adduci evi-
deníer paíeí quam conveniens sií agere de Sacramentis eí de Sacramen-
íalibus in duobus capiíibus disíincíis. Nam suní res disíinctae, sua simi-
liíudine non obstanie. Eíiam melius consider anda sum quae lin. 8 eius­
dem paragraphi coníinenrur: « Máxime proinde inleresí uí qui ad fidem 
vocanrur, Bapíismum verum signum fidei invenianí ». Quae verba, cum 
aliquos secludere videantur, negant potius homines universos ad fidem 
vocari, velut si alii quoque essení, quos vocaíio ad fidem non íangerel. 
Dicendum poíius esseí: « Máxime proinde oporíerel uí omnes, — ut 
omnes 1 —, uípoíe vocaíi ad fidem, Bapíismum verum signum fidei in-
veniant ». 

Convenienler adiiciendum credimus requiri prius in adulto, qui ad 
Sacramentum accedit, fidem acíualem, quamvis acíu careal viríuíe fidei, 
quae in recipiendo fructoose bapíismo ei infundeíur. Quae íheologica 
viríus ornare etiam potesí eos qui nondum bapíismum susceperuní, quo-
íies perfecía vel cariíaíe vel coníriíione, graíiam sancíificaníem asse-
cuíi suní, quam semper theologicae virtuíes comiíaníur. Sed ne lum 
quidem obliviscendum est virtuíem fidei adquiri in ordine ad Bapíismum, 
cuius votom, ex rei naíura, in omni acíu coniriíionis eí cariíaíis per-
fecíae includiíur ante recepíionem ipsius Baptismi. 

Illustrare liceat quae praecedunt verbis S. Pauli Apostoli, qui Do­
minum asserit velle omnes homines salvos fieri et ad agnitionem veriía-
íis venire. Haec volunías salvifica secum ferí complures graíias acíuales, 

quibus salus ipsa et veritatis agnitio possibiles evadunt, si tamen iisdem 
gratiis oboediamus, quae ad recipiendum Baptismum primo ordinantur. 

Omnium laudum digna censemus verba in linn. 8 et 10 prooemii 
exarata: « Máxime proinde interest ut fideles, ad propriam vitam chri­
stianam alendam, Sacramenta impensissime frequentent ». Sed omnes 
cautiones sunt adhibendae ut Sacramenta recepturi perfusi accedant alto 
spiritu pietatis, sacrificii et probitatis, nihilque sit in vestibus, in or­
nato, in situ atque in gestu, absonum sanctitatis Sacramentorum. Epi­
scopi, parochi, sacerdotes hoc máxime curare debemus, verba pastoralia 
ad fideles ardenter et maxima cum frequentia faciendo. 

Etiam curandum est ut Sacramenti Poenitentiae ministri sese pru-
denter, caute, verecunde, pie gerant, ut Sanctae Sedis documenta prae-
scriptum habent. 

Confessorum necnon moderatorum spiritus influxus summi momenti 
est ad omnes ambitus vitae liturgicae atque christianae. Dixi. 

In textu scripto tradito: 1 deest. 

Secretar ius generalis: 
Crastina, hora decima, uti intimatio annuntiat, celebrabuntur exse-

quiae in suffragium animarum em.morum cardinalium qui elapso anno 
vita functi sunt. Hoc anno Sacri Concilii placuit Sanctissimo Domino 
haec suffragia extendere ad animas omnium item elapso anno defuncto­
rum exc.morum patriarcharum, archiepiscoporum, episcoporum, alio-
rumque praelatorum de iure Concilii Oecumenici Patrum. Ad exsequias 
omnes Patres humanissime invitantur. Pro certo habemus animas bene­
dictas Patrum apud Deum valde intercederé ut Concilii labores in ma-
ximam gloriam Dei cedant et splendidum Ecclesiae decus. 

9 

EXC.MUS P. D. IOSEPH SIBOMANA 
Episcopus Ruhengeriensis 

Venerabiles Patres, 

Cum recens et improvisa mutatio ordinis procedendi in praesenta-
tione interventionum mihi opportunitatem abstulerit consulendi fratres 
meos episcopos continentis Africae, Madagascar et insularum de for-
mulatione voti mei, nomine tantum meo proprio sequentia dicturus sum. 
Pro certo tamen habeo quod plurimi eorum cum me consentiunt et quod 
dicendo mentem eorum non deformo? 

Plurimi ergo episcopi continentis Africae, Madagascar et insula-
rum grati et gaudentes salutant textum n. 49, qui exoptat « ut in cele-
bratione Baptismi, quatenus ritui christiano aptari possunt elementa 
initiationis, admittantur, quae apud unumquemque populum in usu re-
periuntur ». 

Etenim ritus Baptismi constat, non tantum elementis divinis, a di­
vino Redemptore constitutis, quae ad essentiam Sacramenti pertinent et 
nullo modo ab hominibus mutari possunt, sed etiam elementis huma-
nis: exorcismis, benedictionibus, unctionibus, et aliis symbolicis actio-
nibus, quae, ut scripsit beatae memoriae Papa Pius XII, « prout tem­
porum, rerum animorumque necessitates postulant, varias commuta-
tiones habere possunt » (Mediator Dei, P. I, c. 4). 

Saepe saepius populi nostri in africanis regionibus, caeremonias no­
stras humanas Baptismi tamquam debita amplitudine carentes perci-
piunt. Unde indigent ut eas certis ritibus, e consuetudinibus eorum non 
christianis depromptis, complere conentur. 

Ea ratione commoti, ore meo, dicti episcopi opportunitatem a n. 49 
allatam, capiunt et rogant ut textus eius integer approbetur. Ita e cae-
remoniis religiosis originis popularis, textus, caeremonias et symbola 
depromere nobis licebit, quae cum consuetudinibus, fide, mente et 
praxi populorum nostrorum congruunt et quasi marginem administra­
tion! Baptismi praebere possunt. Et fiat ut antiqui ritus nostri substan-
tialiter non mutati, tamen aspectu et forma africani evadant. 

Quod facientes sperare audemus ut neophyti nostri significationem 
initiationis christianae et incorporationis suae in Corpus Christi, quod 
est Ecclesia, facilius et intentius comprehendere valeant, « ad spiri-
tualem eorum profectum, et ad totius Ecclesiae incrementum », sicut 
iterum scripsit beatae memoriae Papa Pius XII (ib., P. IV, c. I ) . Dixi. 

In textu scripto tradito: 1 deest. 

10 
EXC.MUS P. D. FRANCISCUS PERALTA Y BALLABRIGA 

Episcopus Victoriensis 

Em.mi ac exc.mi Patres, 

Circa n. 66 nostri capitis, liceat sublineare momentum magnum quod 
habet celebratio exsequiarum in vita pastorali. In primis pro propin-
quis defuncti et amicis, qui facile Ecclesiae influxum recipient, quando 
eos dolor perfundit; secundo, etiam pro tota communitate paroeciali. 

Non paucis, máxime ex nostris semi-paganis, exsequiae fere tantum 
occasionem praebent aliquid influxus ab Ecclesia recipiendi. Post diem 
dominicam, animarum pastor nullam habet meliorem occasionem adeun-
di multos christianorum. 

Exsequiae prout nunc sunt, in rituali romano, his partibus constant: 
levatione cadaveris, processione ad ecclesiam, ingressu in templum, of­
ficio defunctorum (Matutino nempe cum Laudibus), Missa de die obitus, 
absolutione ad tumulum, processione ad sepulcrum, depositione cada­
veris, processione ad ecclesiam. 

Fatendum est has omnes caeremonias saepe saepius sine decore 
fieri, omnibusque nostrae aetatis potius ridiculi quam pietatis causa esse. 
Quapropter hac in re desideratur: 

1. Maior simplicitas in ipso ritu maiorque brevitas. Multi ex homi-
nibus intersunt funeribus quadam maiore vi coacti, suisve officiis urgen-
tibus distracti. Novus ritus ita simplex esse deberet, ut unus Sacerdos 
perficere rite posset. Secus tota vita pastoralis in magnis paroeciis in 
celebrandis funeribus absolvi videtur. 

2. Maior aptatio ritus captui fidelium quae quidem certe obtinebi-
tur, si potior locus linguae vernaculae, in ritibus praesertim qui antece-
dunt et consequuntur Missam exsequialem, detur. 

3. Ut dictum est, quidquid sensum nimis anxium et honorificum 
praebent tollenda sunt. 

4. Locum ampliorem in ritu funerario obtineant textus qui sensum 
paschalem mortis christianae exprimant. Demptis igitur quibusdam re-
sponsoriis et lectionibus, iterum in ritum funebrem psalmi admodum 
paschales, 113 et 117, inserendi videntur. 

5. Numquam in ipso ritu proclamatio fidei et spei christianae, ho-
miliae ope, desit, vitata quacumque sic dicta oratione funebri, ut ad-
stantes oratione et sumptione Eucharistiae iuvare defunctum invitentur. 

6. Cum ita saepe fuñera celebren tur, maior varietas in formulariis 
Missarum pro diversis casibus, praesertim in lectionibus, haberi oportet. 

7. Ubi ritus exsequiarum sine Missa fiat, numquam brevis expositio 
verbi Dei omittenda, turn ut fides et spes alantur, turn ut oratio pro 
defunctis rectius dirigatur. Dixi. 

Textus scripto traditus: 
Circa art. 66 pauca liceat dicere. Celebratio exsequiarum magnum habet mo­

mentum in ministerio pastorali. 
Satis sit notare sequential 
1. Doloris manifestatio, quae eos perfundit, propinquos defuncti ea condi-

tione sistit, ut facile Ecclesiae influxus recipere aptentur. 

2. Exsequiis quamplurimi viri intersunt. Non paucis, máxime semipaganis 
nostrarum urbium, exsequiae fere tantum occasionem praebent aliquid influxus ab 
Ecclesia recipiendi. Post diei Dominicae Missam, animarum pastor nullam aliam 
meliorem occasionem nanciscitur nec ita opportunam ut ad multos christianorum 
adeat. 

Prout nunc est in Rituali Romano, ritus sepeliendi adultos his partibus con­
stat: 1. Levatione cadaveris. 2. Processione ad ecclesiam. 3. Ingressu in templum. 
4. Officio defunctorum, Matutino nempe cum Laudibus. 5. Missa de die obitus. 
6. Absolutione ad tumulum. 7. Processione ad sepulcrum. 8. Depositione cada­
veris. 9. Processionem ad ecclesiam. 

Fatendum est tamen has omnes caeremonias saepe sine decore fieri, infideli-
busque nostrarum urbium potius ridiculi quam pietatis sunt causa. 

Quapropter hac in re desideratur: 
1. Maior simplicitas in ipso ritu maiorque brevitas. Nobis praetermittendum 

non est, nonnullos funeribus interesse quadam maiori vi coacti, suisve officiis ur-
gentibus distraed. Novus ritus ita simplex esse deberet, ut unus sacerdos perfi-
cere rite posset. Secus tota vita pastoralis in magnis paroeciis in celebrandis fune­
ribus absolvi videretur. 

2. Maior aptatio ritus captui fidelium, quae quidem certe obtinebitur, si po­
tior locus linguae vernaculae in ritibus, qui antecedunt et consequuntur Missam 
exsequialem, datur. 

3. Quidquid sensum nimis anxium et rebus humanis tictum praebet, cantus 
taeter, color niger in vestibus, castrum doloris, missum fieri oportet. 

4. Locum ampliorem in ritu funerario obtineant textus qui sensum pascha-
lem mortis christianae exprimunt. Christianorum mors, quamvis vera poena pec-
cati, arete Paschati adhaeret, transitui Domini; corona vitae est, quae inde a bap-
tismo mortis et resurrectionis Christi iugis communicatio fuit. Demptis igitur 
quibusdam responsoriis et lectionibus, iterum in ritum funebrem psalmi admodum 
paschales, CXIII et CXVII , inserendi videntur. 

5. Neque unquam in ipso ritu proclamado fidei et spei christianae, homiliae 
ope, desit, vitata quacumque sic dicta « oratione funebri », ut adstantes oratione 
et sumptione Eucharistiae iuvare defunctum invitentur. 

6. Cum ita saepe fuñera celebrentur, maior varietas in formulariis Missarum 
pro diversis casibus, praesertim in lectionibus, haberi oportet. 

7. Ubi ritus exsequiarum sine Missa fiat, nunquam brevis expositio Verbi Dei 
omittenda, cum ut fides et spes alantur, turn quo oratio pro defunctis rectius di-
rigatur. 

11 
EXC.MUS P. D. ADRIANUS DJAJASEPOETRA 

Archiepiscopus Djakartanus 

Em.mi ac rev.tni Patres, clarissimi Fratres Ohservatores, 

Ad cap. I l l schematis, de Sacramentis et Sacramentalibus, nomine 
omnium episcoporum nationis Indonesiae, vobis venerabilibus Patribus 
paucas has observationes submittere velim: 

1. Ad prooemium huius capitis, pag. 179, lin. 22 et sequentes. Ibi 
legitur: «Cum autem, decursu temporum, non sine fidelium detri­
mento, quaedam in ea irrepserint quae praedictae eorum naturae minus 
bene respondeant, Sacrosanctum Concilium ea quae sequuntur decernit ». 

Proponimus emendationem hanc: « In memoriam revocatis positi-
vis ad renovandam Liturgiam argumentis, quae in prooemio proponun­
tur (pag. 157), Sacrosanctum Concilium ea quae sequuntur decernit ». 

Ratio est, quod hoc loco in schemate tamquam argumentum proxi-
mum adducuntur solummodo abusus abolendi, qui irrepserunt. Iam vero 
ita innuitur redi tus ad formas prístinas sic dictas « puriores ». E contra 
mens huius Concilii et ipsius schematis est: renovare et adaptare circum-
stantiis vitae hodiernae. 

2. Sub n. 48, pag. 180, lin. 8, his verbis enuntiatur finis catechu-
menatus: « Tempus catechumenatus instructioni destinatum ». 

Proponimus hanc emendationem: « Tempus catechumenatus instruc­
tioni in fide et manuductioni in vitam catholicam destinatum, ut fiant 
membra Ecclesiae viva ». 

Ratio est quod vox instructio apud legentes evocare potest ideam 
solius instructionis doctrinalis. Dolendum est quod in praxi aliquando 
catechumenatus ad solam talem instructionem reducitur. Hoc certo est 
contra mentem schematis. Quapropter confert ut finis plenius enun-
tietur. 

3. Ad n. 55, pag. 181. Tractatur ritus Confirmationis, quin mentio 
fiat aetatis. Codex Iuris Canonici dicit: « Licet Sacramenti Confirma­
tionis administratio convenienter in Ecclesia latina differatur ad septi-
mum circiter aetatis annum... » etc. Haec autem aetas anni septimi mi­
nus apta videtur. Hoc enim Sacramentum plenae initiationis admini-
strandum est aut in unitate cum Baptismo, sicut mérito fit in Ecclesiis 
Orientalibus, aut quando Baptizatus responsabilitatem suam in Ecclesia 
et in mundo conscie et actuóse assumere valet. Iam vero aetas septimi 
anni huic conditioni minime satisfacit. 

Nobis autem episcopis Indonesiae magis placet alter ille agendi 
modus, quo Confirmatio celebratur circa tempus quo iuvenis christianus 
responsabilitatem suam assumit. Nam eo modo ingressus in vitam chri-
stianam publicam et adultam sanctificatur signo sacramentali. Quod 
genérale argumentum pastorale in nostris regionibus magis urget, ubi 
christiana traditio adhuc deficiat. 

Accurata autem aetatis determinatio relinquatur Conferentiis epi-
scopalibus. 

4. Nos autem episcopi nationis Indonesiae, hac occasione nacti, 

ex corde et unanimiter laudamus principia generalia et capita hucusque 
tractata huius schematis. Magnopere enim respondent necessitatibus pa-
storalibus populi nostri. Dixi. 

12 

EXC.MUS P. D. VILLELMUS BEKKERS 
Episcopus Buscoducensis 

Venerabiles Fratres, 

Nomine Conferentiae episcoporum Neerlandicae, laudo cap. III.1 

Unum velim notare, nempe quod in restauratione capitis, principia theo-
logica sacramentalitatis ex una parte, et principia religioso-antropoló­
gica ex altera parte prae oculis haberentur. 

Signum sacraméntale oportet sit lucidum, facile intellectu, ita ut 
reverá per sensibilia fideles ad invisibilia manuducantur. Quod...2 prin­
cipium sacraméntale duas normas secumfert, relate ad concretam ordi-
nationem restaurationis in schemate propositae. 

1. Ipse nucleus sacramentalis omnium sacramentorum desumptus 
est ex universalibus symbolis naturalibus, toti humanitati communibus. 
Expedit proinde ut nucleus celebrationis sacramentalis remaneat idem 
pro universa Ecclesia, ita ut ritus sobrius, universaliter humanus, in 
sua structura symbolica per « verbum fidei » fiat sacramentum. 

2. Ampia tamen celebratio horum sacramentorum, in qua litur-
gice evolvitur ipsa significatio sacramentalis, oportet sit adaptata pro-
prio ingenio variarum gentium et quasi ex earum medullis deprompta, 
et hoc sensu « autochtona ». Hoc tantum modo máxime potest componi 
devotio personalis fidelium cum charactere sacramentali rituum litur­
gicorum. Quod sic probatur, censeo: 3 fidelis, etiam quando sacramenta 
suscipit, iustificatur vel vivificatur nisi per fidem in Christum Iesum, 
quae fides, ut docet Sacrosancta Synodus Tridentina, « est fundamen-
tum et radix iustificationis ». Ut autem haec fides vivido et spontaneo 
modo sese in ritibus liturgicis exprimere valeat, oportet adsint ritus 
seu formae externae quae ex indole propria propriarum gentium sunt 
exortae et talibus gentibus non quasi ab extraneo imposita, quandoque 
dimicantia cum illarum proprio ingenio. 

Conclusio inde sit: universalis sit in universa Ecclesia nucleus sa­
cramentalis fundamentalis omnium sacramentorum, sed pro celebra-
tione evolutiore et ampia huius nuclei sacramentalis, concedatur am-
plissima libertas, de cuius limite modo experto potest solummodo iudi-

care Conferentia episcoporum talium gentium, actis vero ab Apostólica 
Sede recognitis...4 Dixi. 

In textu scripto tradito: 1 Propositum in cap. I l l expressum ut ritus singu-
lorum sacramentorum readaptentur, nomine Conferentiae episcoporum neerlan-
dicae, máxime laudare velim. Cum autem secundum hoc schema haec concreta 
instauratio relinquatur cuidam coetui peritorum in re litúrgica. 2 quidem. 
3 deest. 4 Quantum ad particulada sequentia tantum adnotare velim: 

1. Titulus cap. 3 potius sit: « de ceteris sacramentis », cum in capite prae-
cedenti iam actum sit de sacramento Eucharistiae. 

2. In prooemio huius capitis deleantur in regula prima et decima quarta 
post verba « sacramenta » verba « et sacramentalia », et tantummodo post cap. I l l 
seu in calce ipsius loquatur de sacramentalibus. In textu enim prout iacet indiscri-
minatim sacramenta et sacramentalia sub una ratione communi comprehenduntur 
et indiscriminatim de ambobus dicitur quod hauriunt suam virtutem ex passione 
Christi. Ratio propria sacramentorum ex una parte, et sacramentalium ex altera 
parte tali modo procedendi non plene salvatur. 

3. Ad paginam 180, n. 5 3 : omissa appellatione inter parentheses data, nempe 
« ordo supplendi omissa in Baptismo », haec paragraphus sic melius libelletur: 

« a) Loco " ordo supplendi omissa super int'antem baptizatum " novus ri­
tus conficiatur ad celebrationem in communi receptionis infantis in Ecclesia ». 

« b) Item conficiatur novus ritus ad significandam perfectam integrationem 
neoconversorum, iam valide baptizatorum, in Ecclesia Christi ». 

Rationes harum emendationum: 
Ad a). Ipse ritus baptismi significat iam ex seipso receptionem infantis in 

Ecclesia. Novus ritus potest tantum haberi ut celebratio litúrgica in communi 
illius quod in secreto raptim est factum propter periculum mortis. 

Ad b). Ritus quo neoconversus iam valide baptiza tus incorpora tur perfecte 
in Ecclesia habet reapse ratio significationis integrationis perfectae in Ecclesia 
Christi. 

13 

EXC.MUS P. D. CAROLUS WOJTYLA 
Episcopus tit. Ombitanus, vie. cap. Cracoviensis 

Venerabiles Patres, 

1. Valde opportunum videtur 1 et prorsus necessarium elevari magis 
aspectum pastoralem in liturgia sacramentorum. Et hoc propter ratio-
nem omnino evidentem — quia una ex parte sine liturgia sacramen­
torum cura animarum pastoralis perdet suum valorem máxime essentia-
lem eumque supernaturalem; altera ex parte liturgia sacramentorum 
sine contextu — ut ita dicam — pastorali perdet debitam sibi vim in 
animas. Etsi ergo circa quaestiones pastorales praevideantur forsitan 
schemata specialia, nullo tamen modo noceret etiam hic in introductione 

cap. I l l quaedam verba interponere. Et tunc propono, in pag. 179, 
lin. 7, post omnia, quae in primo acápite huius introductionis 2 dicta 
sunt, adiungere: « Pastores autem animarum, quorum est vitam christia-
nam in fide bene fundatam alere, sua in hac re conamina sive pastor alia 
sive catechetica, cum Sacramentis praesertim, etiamque cum sacramen-
talibus intime coniungant ». 

2. Sub eodem aspectu pastorali oportet etiam dicere aliqua circa 
par. 2, de sacramentis initiationis christianae. Prout enim ex textu 
huius paragraphi videtur, ipsa notio « initiatio christiana » habet sen-
sum etiam pastoralem. Initiatio utique3 fit per sacramenta in primis 
Baptismi, deinde etiam Confirmationis. Sed — ut videtur — initiatio 
fit non tantum per ipsum Baptisma, sed etiam per catechumenatum, quo 
durante homo adultus praeparatur ad totam suam vitam modo christiano 
ducendam. Praeparatur ergo, ad minus mediate, etiam ad cetera sacra­
menta, quorum ope vita humana revera christiana redditur. Tunc ini­
tiatio videtur aliquid amplius quam sola susceptio Baptismi vel etiam 
postea Confirmationis. 

Talis extensio notionis « initiatio christiana » maximi debet esse 
momenti praesertim nostris temporibus, quando etiam homines bapti­
zad non sunt eo ipso sufficienter initiati in totam veritatem vitae chri­
stianae. Problema hoc autem quam máxime spectat ad curam animarum 
nostramque actionem pastoralem et catecheticam. 

Unde videtur esse valde opportunum et forsitan necessarium ad 
gravitatem huius problematis assignandam in n. 51, ubi sermo est de 
Baptismate parvulorum, aliqua verba de onere initiationis in sensu pa­
storali et catechetico adiungere? Clarum est enim Baptisma parvulorum 
nullo catechumenatu in sensu pastorali5 anticipan. Loco proinde verbo­
rum quae ibi sunt6 « partes etiam parentum et patrinorum in ipso ritu 
melius in luce ponantur », propono alia verba quae forsitan magis rem 
explicant: 

« Cum autem Baptisma parvulorum non habet praeviam praepara-
tionem, id est catechumenatum, eodem sensu ac Baptisma adultorum, 
tunc partes parentum et patrinorum melius in luce ponantur etiam in 
ipso ritu. Parentes ergo et patrini in Baptismate eo modo tractentur, ut 
sciant haec omnia, quae ad initiationem christianam pertinent quoad 
instructionem religiosam catholicamque educationem sibi gravissime in-
cumbere ». Dixi. 

In textu scripto tradito: 1 Primo: Videtur valde opportunum. 2 deest. 
3 deest. 4 addere. 5 deest. 6 deest. 

14 

EXC.MUS P. D. VILLELMUS VAN BEKKUM 
Episcopus Rutengensis 

Venerabiles Fratres, 

Quod ante aliquot dies expositum est...1 sub respectu concelebra­
tionis, de sensu nempe communitario populorum sicuti continentium 
Asiae, Africae et Americae meridianae, id confirmare et complere velim 
sub respectu sacramentorum et sacramentalium...2 

Loquor immediate...3 de populo nostro sed idem fere probabiliter 
valebit de plerisque Ecclesiis noviter erectis. 

Sensus communitarius totam vitam religiosam horum populorum 
pervadit. Raro enim actibus individuorum tantum religio exercetur, 
semper fere actibus communitatis, puta gentis vel pagi; et exercetur ri­
tibus, qui totum hominem requirunt, verbis et gestibus, qui ab omnibus 
intelliguntur. Máxime autem haec fiunt iis momentis, quae sacramentis 
Ecclesiae quasi respondent: in nativitate, in initiatione pubescentium, 
in nuptiis, in ritibus reconciliationis et expiationis, in ritibus pro mo-
rientibus et defunctis...4 

Conversis autem ex istis populis ad fidem catholicam, temporibus 
anteactis apud nos vix quidquam actuosae participationis obvenit, quod 
illi sensui communitario et quasi-sacramentali respondisset, ne in cele-
brationibus sacramentorum et sacramentalium quidem, uti usque adhuc 
in Rituali Romano disponuntur. 

Utique recentissime — et hoc grato animo profiteor — a Sacra Ri­
tuum Congregatione in Instructione de Música Sacra et de Sacra Liturgia 
via quaedam nobis episcopis Ecclesiarum noviter erectarum feliciter 
aperta est. Vi enim illius Instructionis nobis nunc licet, ritus romanos 
a mentibus nostrorum alienos circumdare piis exercitiis quae mentali-
tati populorum istorum melius correspondent...5 

Optandum est, ut hac in via ulterius et expeditius progredi liceat, 
et quidem duplici sensu: 

1. Ut ritus sacramentorum et sacramentalium, in quantum sunt 
iuris ecclesiastici et ad universam pertinebunt Ecclesiam, tales sint, qui 
per universam Ecclesiam facile intelligantur, ideoque ad modum lo-
quendi et agendi Sacrae Scripturae magis accedant. Simul opus est, ut 
induant indolem magis personalem, ita scilicet ut persona Christi tam­
quam ministri principalis magis illucescat e ritibus sacramentorum, 
cum ipse sit sacramentum primarium. Hoc ideo etiam necesse est, quia 

hoc modo suspicio actionis magicae removetur. Ritus tales sint quasi 
nucleus qui per singulas nationes vel regiones facile ritibus introducto-
riis et conclusivis secundum indolem populorum circumvestiri valent...6 

In multis sufficit reditus ad puriorem traditionem romanam, cuius 
simplicitas animae naturaliter christianae ubique terrarum et omni tem­
pore placet. 

2. De Sacrarum Ecclesiarum particularium piis exercitiis, optandum 
est ut haec tamquam vera sacramentalia agnoscantur. 

Verum est, si supradicta conceduntur, in quibusdam Liturgia Ec­
clesiarum noviter erectarum a Liturgia romana discrepabit. Sed cur 
istis populis non licebit quod S. Ambrosio licuit? Qui de quodam 
ritu Ecclesiae suae Mediolanensis a ritibus Ecclesiae Romanae discre­
pante, illud effatum protulit, quod Beatissimus Pater dominica elapsa 
hac in aula coram nobis in homilia citavit: « Sed tamen et nos homines 
sensum habemus ». 

Sicut Mediolanenses non obstantibus diversitatibus ritualibus, quas 
nos cuncti cum gaudio hie prae oculis vidimus, fideles filii Ecclesiae Ro­
manae remanserunt, ita etiam Indonesi, Africani, Asiatae, Americani, 
quamvis in sacramentis et sacramentalibus celebrandis interdum se-
quantur sensum suum, tamen fidelitate erga S. Petrum a Mediolanen-
sibus non superabuntur. Dixi. 

In textu scripto tradito: 1 a rev.mo ep. Van Cauwelaert, et quidem nomine 
episcoporum Africanorum, Madagascar et Insularum. 2 relate ad schematis 
nn. 64 et 47. 3 — et quidem nomine simul 24 coepiscoporum meorum ex In­
donesia et etiam nomine 15 aliorum episcoporum — . 4 Concluduntur autem 
hi ritus conviviis sacris, quibus Numini divino vel etiam spiritibus defunctorum 
communicare sibi videntur. 5 Inde iam orta sunt inter nos illa « sacrarum Ec­
clesiarum particularium exercitia, quae de mandato episcoporum celebrantur » ac, 
sicut in n. 9 huius schematis optime dicitur: «speciali dignitate gaudent». 
6 (secundum n. 9 schematis, ubi commemorantur sacra Ecclesiarum particularium 
exercitia). 

15 
EXC.MUS P. D. EUGENIUS D'SOUZA 

Archiepiscopus Nagpurensis 

Venerabiles Patres, 

Pauca velim dicere circa potestatem Conferentiis episcoporum con-
cedendam pro aptatione Liturgiae in administratione Sacramentorum. 
In n. 47 clare statuitur: « Ritualia particularia, singularum regionum 

necessitati apta, a Conferentiis episcoporum quam primum parentur ». 
Optime quidem, sed scire velim quid haec verba importent. Quaero 
utrum omnes Conferentiae episcoporum hac facúltate gaudent an Con-
ferentiae episcoporum in Missionibus ab hac facúltate excludantur? 

Ratio dubitandi est quod in n. 47 refertur ad n. 21 huiusce partis, 
non autem ad n. 22, ubi explicite agitur de Conferentiis episcoporum in 
missionibus. 

Si Conferentiae episcoporum in Missionibus hac facúltate frueren-
tur, exsultabimus quidem gaudio máximo. Sed scire velim quinam ter­
mini (seu limites) positi sint potestati Conferentiarum episcoporum in 
aptatione Liturgiae Sacramentorum. N. 47 circa hoc silet. Nn. 47 usque 
ad 63 atiente per lectis, nihil plus elucet. In n. 62 aptatio ritus matri­
monii consideratur, sed intra quos limites haec aptatio fieri possit non 
clarius proponitur. 

Quaero igitur utrum potestas Conferentiarum aptandi Liturgiam 
Sacramentorum extendat ad totum ritum ipsum administrandi Sacra­
menta (in parte sua mutabili, uti patet), an extendat tantummodo ad 
usum linguae vernaculae. Si potestas extendat et ad totum ritum et ad 
usum linguae vernaculae, optimum est. Hoc est quod exspectamus a Con­
cilio, quia revera necessarium est ad propriam aptationem. Permulta 
inveniuntur, imprimis in ritibus administrandi Sacramenta, quae po-
pulis nostris nihil omnino significant, ideoque aptanda sunt secundum 
conditiones locales. Patet ergo Conferentiis episcoporum in Missioni­
bus notum deberé esse quinam limites positi sint pro aptatione hac Li­
turgiae? 

Quaestio maximi momenti hic se praesentat. In n. 47 legimus Sanc­
tam Sedem parare novam editionem Ritualis Romani, in quo clare in-
dicabuntur quaenam partes in lingua vernácula adhiberi possint. Quae­
ro num omnes Conferentiae episcoporum, quae ritum in administratione 
Sacramentorum necessitatibus propriis suae nationis vel regionis aptare 
debent, teneantur abstinere ab aliis partibus in linguam vernaculam ver-
tendis. Cum omni reverentia loquor, sed omnino absonum mihi videtur 
perpulchras orationes et lectiones in administratione Sacramentorum 
adhibitas recitare in lingua omnino aliena, ita ut nec populus adstans, 
nec ipse Sacramentum recipiens, quidquam intelligat. Hoc nunc faci-
mus quia Ecclesiae filii oboedientes sumus. Sed proh dolor! populi nostri 
intelligere non valent cur uni linguae latinae, quae denique tandem olim 
fuit lingua vernácula alicuius partis tantum Ecclesiae universalis, tan­
tum momentum tribuatur, ut etiam bonum spirituale fidelium ac eius 
devotio cederé debeant dominationi huius linguae alienae. 

Candide loquor: ego non video cur etiam forma seu ipsa verba es-

sentialia Sacramentorum in lingua vernácula adhibere non possimus. 
Animo submisso quaero: num forma Sacramentorum debeat adhiberi 
in lingua latina ut Sacramentum sit efficax? Lingua vernácula pro « for­
ma » adhibita, an Sacramentum carebit effectu? 

Formam latinam adhibemus, quam nullus adstantium intellegit, et 
quae apparet ut forma quaedam mágica, sicuti habentur in nostra pa­
tria apud alias religiones non Christianas. Dum pulchrae illae formae,2 

lingua intelligibili pronuntiatae in momento solemnissimo administra-
tionis Sacramenti, possent esse fons devotionis et propriae intellec-
tionis sanctitatis Sacramenti. Cogitate v. gr. de forma absolutionis in 
Sacramento Poenitentiae, de forma Unctionis infirmorum. 

Dolendum est quod nonnulli ex nobis adhuc adhaereant formis et 
symbolis obsoletis. Quid dicam de illis qui habitantes in altis, tamquam 
dii Olympi sedentes in turribus suis, despiciunt et spernunt quidquid 
deorsum videant in mundo? Meminisse iuvabit illis, Ecclesiam catho-
licam non tantummodo hie Romae sitam esse, et existere.3 Nonne Sacra­
menta propter homines? Nonne Sacramenta propter hoc a Christo sunt 
instituía ut natura humana fusius in unoquoque momento et in una-
quaque conditione vivificetur? Nonne igitur ritus et Liturgia Sacramen­
torum ita disponere debeantur, ut arete cum vita humana coniun-
gentur? 

Ideoque, venerabiles Patres, attentis peculiaribus circumstantiis re-
gionum nostrarum in Missionibus, rogo vos ut Conferentiis nostris epi-
scopalibus concederé velitis ampliorem potestatem, qua revera seriam 
et non mere superficialem aptationem necessitatibus populorum no-
strorum inducere possimus in Liturgia pro administratione Sacramen­
torum. Etiam rogo vos ut potestatem concedendam clare et aperte defi-
niatis, et términos indubitanter statuatis. Nisi Sacrosanctum Concilium 
hoc faceret, potestas concessa Conferentiis sicuti in praeterito fere inu-
tilis evaderet. Animo submisso loquor:4, non timeo Petrum, et addo non 
timeo Petri adiutores próximos, sed timeo aliquos peritos et « minu­
tan ti » 5 Sacrae Congregationi adiunctos, qui uno tractu calami et duo-
bus tantum verbis « non expediré » recusare faciunt quod episcopi plu­
res in Conferentia coadunati tanto labore examinaverunt et denique tan­
dem statuerunt ut optimum in circumstantiis. Dixi. 

In textu scripto tradito: 1 Nonne vobis videtur Concilii opus esse clarius 
et distinctius definiré limites huius potestatis? 2 formulae. 3 deest. 
4 deest. 5 deest. 

16 

EXC.MUS P. D. ALCIDES MENDOZA CASTRO 
Episcopus tit. Metrensis, aux. Abancaiensis 

Venerabiles Patres, 

Quamvis schema de sacra Liturgia nobis propositum, quoad pra­
xim pastoralem satis placeat, quamdam animadversionem 1 ad vestram 
considerationem proponere velim. 

Quoad Baptismum. 
1. Pag. 180, n. 50, linn. 15 et ss., addatur « et concedatur a iure 

omnibus qui in ministerio paroeciale laborant facultas adultos bapti-
zandi sine recursu ad Ordinarium loci », quia Sacramenta propter ho­
mines et non propter Curias episcopales. 

2. Eadem pagina, lin. 1, facultas hie demandata iam concessa est 
quibusdam regionibus, ut Peruvianae Reipublicae. Sed optandum esset, 
si concessa sit universae Ecclesiae, ritus benedicendi aquam Baptismatis 
aptetur ad difficultates locorum et sic non exigatur infusio sacri Chri­
smatis et Olei sancti in aquam, sed tantum fiat tactus digitus sacerdotis 
cum oleo et Chrisma, aquam tangens. 

Quoad Poenitentiam. 
Nemini ignota est conditio penuriae sacerdotum pluribus in regio­

nibus, in quibus sacerdos unicus confiten debet in die centenas fidelium 
multas. Istis in adiunctis formula absolutionis valde est longa, et etiam 
quamdam incohaerentiam habet, ut quando dicitur « Absolvo te ab 
omni vinculo excommunicationis et interdicti» puero qui nondum 
octavum aetatis annum agit. 

Ad n. 56, pag. 181, lin. 10, humili cum iudicio velim adiungi: « et 
formula absolutionis fiat brevior, ita ut tantum essentiam Sacramenti 
exprimatur »; sic: « Ego te absolvo ab omnibus peccatis tuis in no­
mine Patris et Filii et Spiritus Sancti. Amen », et nihil amplius. Dixi. 

In textu scripto tradito: 1 adiunctionem. 

17 

EXC.MUS P. D. ANDREAS WRONKA 
Episcopus tit. Vatarbensis, aux. Gnesnensis 

Venerabiles Patres, 

Prima animadversio respicit introductionem in cap. I l l (pag. 179). 
a) Valde desiderandum est ut in capitibus schematis de sacra Li­

turgia, in introductoriis notis indicetur quod in singulis actibus liturgi­
as efficitur personalis relatio Christi cum fidele: hoc ad mentem princi-
piorum generalium ex cap. I. 

Necesse est ut oratio semper eo redeat unde digressa est, quod cum 
gaudio legimus in cap. V, de anno litúrgico. In sacramentis haec per­
sonalis relatio inter Christum et fidelem fit in re. 

Talis paedogogia sacramentalis erit efficacior formandae spirituali-
tati christianorum, quae ex decretis huius Sacrosanctae Synodi hauriet 
inspirationem. Insuper consentit magis cum animo hodiernae mentis, 
qui facilius capitur dulcedine personae Christi quam scholasticis for-
mulis. 

b) Agitur in nostro schemate de Liturgia, uti instrumento vitae 
christianae. Quam ob causam valde commendatur, ut singuli actus li­
turgia in singulis capitibus schematis denominentur semper eodem no­
mine generali, nempe « mysteriis paschalibus », sicut bene scriptum est 
in nostro cap. I I I . Nam verbo « mysterium » subiecta est notio cum 
doctrinalis, turn vitalis, nempe mysterium significat actum redemptivum 
Christi, in quo fidelis aliquomodo participare potest. Et ad talem acti-
vam participationem haec Sacrosancta Synodus vult fidelibus viam ster-
nere. 

Secundo, a) Ad pag. 179, in linn. 22, 23, 24 omittenda videntur, 
ut iam dictum est? verba « non sine fidelium detrimento ». Ratio est: 
quia Liturgia sacramentorum, etiam in praesenti statu fidelibus profuit 
et prodest. 

b) Verba: « quaedam in ea (sel. sacramenta) irrepserint », melius 
mutanda in: « quaedam in ritum sacramentorum irrepserint ». Ratio 
est quia sacramenta et ritus non sunt idem. 

c) Loco: « respondeant », humiliter 2 propono: « eluceat ». 
Hoc enuntiatum haberet ergo tenorem: « Cum autem decursu tem-

porum, quaedam in ritum sacramentorum irrepserint, et eo praedicta 
eorum natura minus bene eluceat, Sacrosanctum Concilium... » etc. 

Tertio. Ad n. 47. a) In dispositione rerum in Rituali Romano desi-

21 (II) 

deratur melior prospectus. Indices turn ritualis, turn appendicis, colli-
gantur in unum. In appendice exstent solummodo perpaucae benedic-
tiones in favorem episcoporum reservatae. Sublatis omnibus aliis re-
servationibus, benedictiones valeant impertiré ex se sacerdotes, qui iu-
risdictione gaudent. 

b) Instructionibus pastoralibus et ritualibus 3 singulis ritibus prae-
mittendis exemplo sint eae in secunda parte emendata Pontificalis Ro­
mani, quam máxime laudo? 

Quarto. Ad n. 55, de ritu Confirmationis. Addantur: 
a) Adrninistrationem Sacramenti praecedat catechesis mystagogica. 
b) Ipsa administrado Sacramenti introducatur dialogo cum confir-

mandis de obligationibus confirmandorum. 
c) Confirmandi recitent Symbolum et Orationem dominicam ante 

Confirmationem. Suppleant id quod in Baptismate emiserunt ore pa-
trinorum. 

d) Confirmandi renovent promissiones Baptismi. 
e) Formulam Trinitariam Confirmationis comitetur unicum si­

gnum crucis, non tria signa crucis. 
/) Indicetur in Pontificali, quae impositio manuum pertinet ad es-

sentiam Sacramenti Confirmationis.5 

Et, cum magno tremore et timore:6 

g) Cara nobis traditione formula sacramentalis Confirmationis pho-
netice praebet aliquibus ex nobis 7 difficultatem pronuntiando verba: 
« Signo te signo crucis, et confirmo te chrismate salutis »... 8 

Quinto et ultimo: Sacrosanctum Concilium rogatur ut addat novam 
paragraphum, de aetate confirmandorum, — hic aut in schemate de di­
sciplina sacramentorum: 

« Si in aliquibus regionibus gravis ratio pastoralis id postulat, Con­
firmado, de iudicio Ordinarii loci, ad inferiorem aetatem puerilem dif-
feratur ». 

Ratio: Nostris temporibus in aliquibus regionibus Confirmatio est 
exoptata occasio ad convocationem iuvenum, longioris catechetica in-
structionis causa. Eo consulitur religiosae instructioni. Licet auxilia 
supernaturalia ex Confirmatione sint in teñera aetate provectui vitae 
religiosae valde necessaria, tamen in regionibus pauperibus mediorum 
auxiliarium instructionis christianae, practica administrandae Confir­
mationis paulo aetate posteriore videtur esse iusta. Dixi. 

In textu scripto tradito: 1 deest. 2 deest. 3 rubricalibus. 4 deest. 
5 deest. 6 deest. 7 deest. 8 Aliquibus nimiam difficultatem. 

18 

EXC.MUS P. D . IOSEPH MALULA 
Episcopus tit. Attanasensis, aux. Leopoldpolitanus 

Venerabiles Fratres, 

Propter mutationem in ordinem interventionum introductam, tem-
pus mihi relictum non fuit ut approbationi omnium episcoporum conti­
nents Africae, Madagascar et Insularum textum quem lecturus sum 
subiciam. Loquor ergo proprio meo nomine, sed spero et pro certo ba­
beo textum meum exprimere opinionem et mentem plurimorum dicto-
rum episcoporum} 

Venerabiles Fratres, 

Multi episcopi continentis Africae, Madagascar et Insularum, ore 
meo, laeto animo nn. 47, 64 et alios approbant, quibus commendatur ut 
super ritualis romani editione, ritualia particularia, singularum regio-
num necessitatibus aptata a Conferentiis episcopalibus quam primum 
parentur. 

Commendatio enim ista perfecte respondet principiis quae ultimi 
praesertim Romani Pontífices toties enuntiaverunt, quoties de proble-
matibus Missionum acturi erant. Nempe, quod « Ecclesia catholica ethni-
corum doctrinas neque despexit neque respuit, sed eas potius, a quovis 
errore et a quavis impuritate liberatas, christiana sapientia consummat 
atque perficit. Ita pariter eorum ingenuas artes ac liberales disciplinas 
peculiares quoque populorum mores eorumque tralaticia instituía quo-
dammodo consecrar » {sunt verba desumpta ex Encyclica « Evangelii 
Praecones » Pii XII dulcissimae memoriae)} 

Laetamur ergo quod hodie episcopis totius orbis occasio praebeatur 
approbandi antiquum principium diversitatis in unitate, et hortandi 
omnes populos, omnes gentes et culturas ut sicut et Magi Orientis in 
Epiphania, Christo et Ecclesiae offerant quod optimum et pulcherrimum 
possident. 

Populi nostri, quorum tota societas et vita elementis religiosis per-
fusae sunt, cultum christianum non amplius tamquam ab extrínseco, 
etiamsi beneficium, impositum considerabunt, si eis primum licet Ec­
clesiam in regionibus suis ornare gemmis pretiosis spiritus proprii, cor­
dis proprii et artis propriae. Cum gaudio tune cultum christianum in 

crescentem culturam suam introducent, quae ita pro futuris saeculis 
signabitur indelebili charactere Christi. Dixi. 

In textu scripto tradito: 1 deest. 2 (Pius XII in encycl. Evangelii Prae-
cones). 

19 

EXC.MUS P. D. FERDINANDUS ROMO GUTIERREZ 
Episcopus Torreonensis 

Venerabiles Patres et Fratres, 

Anxietates meae, ne proponenda ad schemata de disciplina Sacra­
mentorum remittenda essent, adquietatae sunt hac hodierna conces-
sione de ipsis loquendi.1 Ideo, venia vestra, duas tantum quaestiones 
proponere vellem, quas brevitate qua possim exponam, quia videntur 
momento opportunae, et credimus in earum propositione interpretan 
quod in votis est multorum episcoporum turn Mexicanae ditionis,2 turn 
Americae Centralis, turn etiam Columbianae Nationis, praesertim eorum 
qui inopia sacerdotum constringuntur, et multa quae ad apostolatum 
pertinent, religiosis laicis, religiosabus, vel etiam saecularibus aposto­
lis commendant. 

Ex his haec pauca de administratione Eucharistiae et de Confirma-
tione dicam...3 

1. De administratione Sanctissimae Eucharistiae. 
Nihil praeiudicans de statuendis circa possibilem quaestionem num 

receptio Sacramenti Eucharistiae Missae celebrationi intimius coniungi 
oporteat, peto a venerabilibus Patribus ut attentio fiat in opportuni-
tatem...4 

Praeses card. GILROY: Habeas me excusatum, sed non tractatur de 
hac re in hoc capitulo. Ad aliam rem transeas... 

Orator: Unam solam propositionem tunc dicam de Confirmation ad 
n. 55. Ideo ego dicebam esse vere anxium num fortasse esset de hoc mo­
mento..!' 

Ut attentis incommodis, quae ex prolixo confirmandorum numero, 
et ex angustia locorum, et ardente calore regionum et aliis oriuntur, 
ritus Confirmationis ita recognoscatur et reformetur ut, si fieri possit, 
ultimis actualibus precationibus impositioni generali manuum coniunctis, 
locus ultimus relinquatur pro unctione in fronte uniuscuiusque facienda, 
ut illa recepta confirmad quam primum e loco exire valeant. Dixi. 

In textu scripto tradito: 1 deest. 2 Mexici. 3 Loquitur schema pro-
positum a commissione conciliari de celebratione Missae et de administratione 
singulorum sacramentorum in specie, sed nulla mentio fit de administratione 
Ss.mae Eucharistiae extra Missam fidelibus facienda et quae hucusque a sacerdote 
vel diácono solummodo licite potest admimstrari. 4 statuendi vel saltern con-
siderandi in hoc schemate conciliari possibilitatem concedendi ut saltern aliqui 
fideles qui in circumstantiis specialibus clare determinatis inveniantur, possint 
sibi ipsis administrare Ss.mam Eucharistiam. Clarum apparet, ex periculis ne in 
irreverentiam erga tantum Sacramentum conferat, nullo modo cogitan posse de 
permittenda tali administratione omnibus fidelibus. Sed cogitemus esse in populo 
christiano fideles qui speciali modo sive ad propriam perfectionem sive ad zelum 
animarum fovendum, magnopere egent tam caelesti alimento et ex peculiari con-
scientia collegialiter actuata, omnia pericula remota tenerent in tanto sacramento 
tractando et custodiendo. Tales fideles possent esse Moniales claustro impeditae, 
atque religiosi et religiosae, necnon et catechistae vel apostoli saeculares utriusque 
sexus, qui ex muñere a competenti auctoritate (episcopali vel paroeciali) commisso, 
dedicantur in remotioribus regionibus ad apostolicum opus praeparandi vel infi­
deles ad Baptismum, vel fideles ad alia sacramenta, quin pro eis adsit auxilium 
et solamen recipiendi Corpus Dominicum, eo quod sacerdos valde distans re-
maneat, vel nonnisi post hebdomadam ad eos possit remeare. Pro his tantummodo 
credimus posse cogitad de tali concessione, et ideo vestrae consideration! subiicere 
audeo has propositiones, quibus a commissione competenti locus in schemate in­
venía tur: 1) Concedatur ut sacerdos aegrotans possit sibimetipsi sacram commu­
nionem administrare, et etiam, si surgere non possit, per manum religiosi vel 
pii laici recipere possit; 2) concedatur episcopis facultas permittendi sacram com­
munionem propria manu sibi administrandam iis fidelibus qui vel ex voto reli­
gioso impediuntur e domo egredi, vel ex muñere competenti auctoritate commisso 
ad opera apostolatus collegialiter dedicantur, in regionibus ubi saltern per hebdo­
madam nulla praevideatur possibilitas accedendi sine gravi incommodo ad sacer-
dotem, et dummodo constet illos servaturos omnia quae ad reverentiam in tantum 
Sacramentum requirantur. Haec proposui quae, vestrae considerationi subiecta, 
utinam in bonum fidelium et Ecclesiae contribu turn praestent. 5 Ad cap. III. 
3° Quoad Confirmationem haec proponimus (n. 5 5 ) : . 

20 

EXC.MUS P. D. FIDELIS GARCIA MARTINEZ 
Episcopus tit. Sululitanus 

Venerabiles Patres, 

In cap. I l l schematis constitutionis, de Sacramentis et Sacramenta­
libus, pag. 181, n. 60, una tantummodo haecque brevissima observatio. 

Quaestio: quando et quibus conditionibus Sacramentum Extre­
mae Unctionis seu Unctionis infirmorum in eadem inflrmitate valide 
aut licite iterari possit, quaestio haec, inquam, non est1 litúrgica sed 

doctrinalis seu dogmática, inter theologos disputata; unde, casu quo 
Sanctum Concilium hic intendat definiré, ea parti dogmaticae consti-
tutionis de Sacramentis esset deferenda. Igitur haec paragraphus sub 
n. 60 contenta, supprimenda videtur, eo vel magis quod eius textus 
forma generali et indefinita qua exhibetur, non consonus appareat, sal­
tern primo aspectu, doctrinae S. Thomae, Conciliorum Florentini et Tri­
dentini Ritualis romani et Codicis Iuris Canonici.2 Dixi. 

In fextu scripto tradito: 1 quaestio est non. 2 deest. 

Praeses card. GILROY: Loquatur exc.mus D. Aemilius Tagle, et 
tunc transeamus ad sermones audiendos de cap. IV eiusque articulis... 

21 
EXC.MUS P. D. AEMILIUS TAGLE COVARRUBIAS 

Episcopus Valiis Paradisi 

Venerabiles Patres, 
Quae dicere volui de Unctione Infirmorum iam dicta optime sunt 

hodie a pluribus Patribus; nempe argumenta doctrínale et pastorale quae 
favent nomini « Unctio infirmorum » potius quam aliud nomen « Extre­
ma unctio », quod tantum unum ex duobus finibus huius sacramenti in-
dicat et fideles nostros a receptione sacramenti saepe repellit. 

Ad art. 55, de ritu Confirmationis addo: ob ingentem numerum 
confirmandorum, qui saepe saepius, in nostris dissitis regionibus ha-
bentur, praesens ritus magnum incommodum nobis imponit. Etenim 
omnes confirmandi1 etiam post unctionem iam illis impositam, debent 
cum illorum patrinis expectare forsitan mediam vel integram horam, 
ad completionem ritus collectivi, cum magno detrimento patientiae et 
pietatis omnium. 

Peto itaque ut, modus inveniatur ut, saltern in casibus specialibus, 
huiusmodi confirmati statim post unctionem receptam templum relin-
quere possint. Has...2 petitiones facio nomine multorum episcoporum 
e varus regionibus Americae latinae qui idem sentiunt. Dixi. 

In textu scripto tradito: 1 confirmati. 2 duas. 

Secretarius generalis: Incipit disceptatio de cap. IV, scl. de Officio 
divino, quod ita incipit: « Summus Novi atque aeterni Testamenti Sa-

cerdos, Christus Iesus, " humanam naturam assumens, terrestri huic 
exilio hymnum ilium invexit, qui in supernis sedibus per omne aevum 
canitur. Universam hominum communitatem ipse sibi coagmentat, eam-
demque in divino hoc concinendo laudis carmine secum consociat " » 
et reliqua... 

22 

E M . M U S P. D . IOSEPH CARD. FRINGS 
Arcbiepiscopus Coloniensis 

Venerabiles Patres, 

Liceat mihi quattuor puncta proponere: 
1. Reformetur translatio psalmorum in linguam latinam ita ut 

sensum textus originalis hebraici quemadmodum eum enucleavit editio 
psalmorum piaña retineat, sed utatur lingua latina non classica sed lin­
gua Ss. Patrum, id est: remaneat textus Vulgatae quousque refert recte 
textum originalem; si textus Vulgatae non concordat cum textu hebraico, 
consulatur Psalterium S. Hieronymi iuxta Hebraeos; et si etiam hoc 
non concordat cum originali, tunc demum formetur novus textus, sed 
lingua Ss. Patrum. Exemplo sit translatio psalmorum quam nuper edi-
dit P. Weber, O.S.B., iuxta principia, quae sequitur Romana S. Hiero­
nymi Abbatia. 

Ratio est quia haec videtur unica via ad restituendam unitatem in 
recitandis psalmis inter clerum regularem et saecularem, inter clerum 
cantan tern et clerum recitantem sacros psalmos. 

2. Thesaurus S. Scrip tur ae et Ss. Patrum multo melius exhauriatur 
quam in novissimo Breviario et etiam in antecedentibus Breviariis. 

3. Restituatur rhythmus inter recitationem psalmorum et lectionem 
Sacrorum Librorum, praesertim in Matutino, ita ut non oriatur taedium 
propter nimium numerum psalmorum recitandorum continue. Renove-
tur etiam possibilitas anticipandi Matutinum cum Laudibus ut maneat 
locus orationi mentali sacerdotis ante Missam. 

4. Et nunc loquor etiam nomine Conferentiae omnium episcoporum 
linguae germanicae in Europa centrali et etiam in missionibus. 

Valde dolendum est cognitionem et usum linguae latinae in dies 
diminui, sed, quia in multis regionibus maior pars candidatorum pro 
sacerdotio venit ex scholis publicis superioribus, et non est in pote-
state Ecclesiae dirigere curriculum studiorum harum scholarum, amor 
fraternus erga sacerdotes iuniores nos impellit et cogit, viam quaerere, 
qua eos liberemus ab onere, quod vix portare possunt. 

Rogo ergo humiliter, ut episcopis sive singulis, sive Conferentiis 
nationalibus, recognitis a Sancta Sede actis, ut detur eis facultas dispen-
sandi a recitatione divini Officii in lingua latina in favorem linguae vul­
garis, ubi cognitio linguae latinae est valde deficiens nec spes fundata 
adest hunc statum penitus mutatum iri. Dixi. 

Textus scripto traditus: 
Quoad Officium Divinum liceat mihi quattuor puncta proponere: 
1. Translatio psalterii in linguam latinam ita reformetur, ut sensum textus 

originalis, sicuti editio Piaña eum enucleavit, retineat, sed lingua utatur temporis 
S. Hieronymi, id est: Textus Vulgatae maneat inquantum recte transfert textum 
originalem; ubi non concordat cum textu hebraico, consulatur psalterium S. Hie­
ronymi iuxta Hebraeos; si etiam hoc non concordat, formetur nova translatio, 
sed in lingua temporis patrum. Exemplo sit translatio psalmorum, quam nuper 
edidit P. Weber O.S.B. iuxta principia, quae sequitur Abbatia S. Hieronymi 
Romana. 

2. Thesaurus S. Scripturae et Ss. Patrum multo magis exhauriatur quam in 
novissimo Breviario et etiam in antiquioribus. 

3. Restituatur rhythmus inter recitationem psalmorum et lectiones S. Scrip­
turae et Ss. Patrum in Matutino ne taedium oriatur per nimium numerum psal­
morum continue recitandorum. Renovetur possibilitas anticipandi Matutinum et 
Laudes, ut locus maneat meditationi sacerdotis ante Missam. 

4. Et nunc loquor etiam nomine conferentiae omnium episcoporum linguae 
Germanicae in Europa centrali et in missionibus; máxime quidem dolendum est 
cognitionem et usum linguae latinae in dies minui, sed quia in multis regionibus 
maior pars candidatorum pro sacerdotio venit ex scholis superioribus publicis et in 
potestate Ecclesiae non est curriculum studiorum harum scholarum dirigere, amor 
fraternus erga sacerdotes iuniores nos cogit, viam quaerere, qua eos ab onere libe-
remus, quod ferre vix possunt. Quare rogo, ut episcopis vel conferentiis nationa­
libus actis a S. Sede recognitis detur facultas dispensandi a recitando Officio Di­
vino in lingua latina, ubi cognitio linguae latinae valde insufficiens est neque spes 
adest legitima rem funditus mutatum iri. 

23 

E M . M U S P. D. ERNESTOS CARD. RUFFINI 
Archiepiscopus Panormitanus 

Em.mi, exc.mi, rev.mi Patres Conciliares, 

Loquor de his quae pag. 186, n. 69, et pag. 188, n. 77 sub litt. b) 
continentur.1 

Psalmi nunquam satis celebrantur. S. Athanasius librum Psalmorum 
prae ceteris libris S. Scripturae extollit quia « quasi paradisus, omnium 

reliquorum fructus in se continet ». S. Thomas asserit « Psalmis gene-
ralem totius Theologiae materiam comprehendi ». Ipse Lutherus cla-
mabat: « Spiritus Sanctus videtur omnia in librum Psalmorum velut in 
compendium coegisse, ut fructu Scripturarum non privarentur ii, quibus 
ad totam Scripturam legendam tempus non superest ». 

Attamen in recitatione Officii divini, máxime si fiat sermonibus 
vernaculis vel popularibus, a monialibus et a laicis saltern,2 puto aliquot 
Psalmos esse omittendos: ii sunt qui imprecatorii appellantur. Etenim 
non est qui non videat quam acriter ánimos percutere possint, e. g. ver-
siculi 23-29 Psalmi 68, quibus Psaltes castigationem inimicorum po-
stulat his verbis: « Fiat mensa eorum laqueus ipsis, et amicis tendicula. 
Obscurentur oculi eorum, ne videant, et lumbi eorum fac semper va-
cillent. Effunde super eos indignationem tuam, et aestus irae tuae com-
prehendat eos. Habitatio eorum devastetur, et in tabernaculis eorum 
ne sit qui habitet... Deleantur de libro viventium, et cum iustis non 
scribantur ». 

Item Psalmus 108 fere totus: « Suscita impium contra eum, et ac-
cusator stet a dextris eius. Cum iudicabitur, exeat condemnatus, et de-
precatio eius irrita sit. Dies eius fiant pauci, munus eius accipiat alter. 
Filii eius orphani fiant, et uxor eius vidua », etc. 

S. Thomas Aquinas, sapientia et perspicuitate quibus eminet, optime 
interpretatur et explicat imprecationes psalmorum, cum dicit eas ac-
cipiendas esse aut per modum praenuntiationis, non per modum opta-
tionis, aut per modum utique optationis, ita tamen ut desiderium optan-
tis non refera tur ad poenam hominum sed ad iustitiam Dei punientis, 
vel ut desiderium referatur ad remotionem culpae, non ad ipsam 
poenam. 

Nihilominus quia exegesis biblicae satis periti non sint, multi facile 
in huiusmodi iris et exsecrationibus contra proximum offenderentur. 

Similiter dubito an opportunum sit poneré in ore imperitorum, quo­
rum infinitus est numerus, Psalmos in quibus animarum conditio ultra 
sepulcrum valde obscura apparet, e. g. in Psalmo 87, versiculis 11-13: 
« Num pro mortuis facis mirabilia? An defuncti surgent, et laudabunt 
te? Num enarratur in sepulcro bonitas tua, fidelitas tua apud inferos 
(scl. in Sceol)? Num manifestantur in tenebris mirabilia tua, et gratia 
tua in terra oblivionis? ». 

Item Psalmo 113, versiculo 16: «Non mortui laudant Dominum, 
neque ullus qui ad inferos descendit », nempe in Sceol, in commoratio-
nem animarum? 

Profecto populus hebraicus immortalitatem animae semper credi-
dit, sed conditionem seu statum animarum in altera vita Hebraei, certo 

quidem antiquiores, perfecte non cognoverunt. Dogma futurae retribu-
tionis, quod iam in libris Sapientiae et Machabaeorum splendet, aetate 
superiore non erat omnibus manifestum. Ceterum omnes sciunt in Ve-
teri Testamento haberi dogmatis seu Revelationis veram progressionem, 
quae in Novo Testamento completa est. 

Quocirca precibus quae in re fidei quamdam imperfectionem redo­
lent, alias praeferendas esse duco. 

Pag. 187, n. 74, linn. 24-26, legimus: « Sodales cuiusvis Instituti 
status perfectionis, qui, vi Constitutionum, partes aliquas divini Officii 
absolvunt, orationem publicam Ecclesiae agunt ». Quod — quantum 
intellego — non est verum. 

Oratio est aut publica aut privata: publica fit a solo sacerdote, 
qui etiam in oratione personam Iesu Christi gerit. En verba Pii XI sanc­
tae recordations:4 « ... publicus ex officio exstat (sacerdos) ad Deum 
pro omnibus deprecator: ... cotidie iterum atque iterum debitum adora­
tionis munus persolvit, atque necessarium eiusmodi officium pro homi-
nibus perficit » (encycl. Ad catholici sacerdotii, 20 dec. 1935). 

Supplicationes fidelium (monialium quoque) sunt semper privatae, 
equidem magnopere commendandae, at « preces, quae Ecclesiae no­
mine, dilectae nempe Redemptoris sponsae, ex officio (i. e. a sacerdo­
tibus) funduntur, maiore procul dubio vi virtuteque fruuntur ». Etiam 
haec verba sunt Summi Pontificis quern iam supra laudavi? Dixi. 

In textu scripto tradito: 1 pag. 186 sub n. 69 et pag. 188, n. 77 b: 2 deest. 
3 deest. 4 deest. 5 (eaedem enc , Denz. 2276) . 

24 

E M . M U S P. D. VALERIUS CARD. VALERI 

Em.mi, exc.mi, rev.mi Patres, 

Ad pag. 185 et pag. 186, par. 68, ad c): videtur adesse aliqua 
contradictio cum exoptatur ut « Hora quae Matutinum vocatur, quam-
vis indolem nocturnae laudis retineat, ita aptetur ut qualibet diei hora 
recitan valeat ». Si habet aliquid specifice nocturnum, forte non con-
gruit ut recitetur qualibet diei hora! 

Ceterum adhaereo his quae nuper em.mus card. Frings dixit? 
Ibidem, par. 71. Postulatur ut amplificentur lectiones, non solum 

quoad S. Scripturam, sed etiam quoad Patres et alios scriptores eccle-
siasticos. Sed si hoc fiat, nonne Officium notabiliter longius evadet? Ut 

notum est, etiam ex Confessionibus S. Augustini audientis Mediolani 
Ambrosium, antiqui legebant recitando labiis, etiam cum privatim le-
gebant. Nunc aliter fit. Quaero: cur in recitatione privata non sufficeret 
oculis tantum percurrere lectionem? Hoc ad diminuendum laborem et 
tempus. 

Ibidem, par. 73. Placet quod recitatio choralis obligatoria maneat 
pro his qui talem speciaiem obligationem susceperunt. Sed generatim 
loquendo nihil dicitur, neque hie neque alibi in aliis schematibus, sive 
agatur 2 de communitaria sive de privata recitatione, de mensura obli-
gationis moralis Officium divinum recitandi. 

Sententia communis tenet omissionem vel unius parvae Horae, pec-
catum moríale constituere...3 Nonne haec gravis obligatio restringi pos­
set ad partes fundamentales Officii, sel. ad Laudes et ad Vesperas? Talis 
vel similis dispositio auferret...4 frequentes anxietaies sacerdotum qui 
ministerio pastorali addicti5 saepe dubitant an motivum proporiionalum 
habeani ad omitiendum divinum Officium vel aliquam partem eiusdem. 
Ecclesia orientalis, ut notum est, rem alio modo considerat ac Ecclesia 
occidenialis et fortasse eius exemplum posset in hac re nobis saltem 
pariim inservire. 

Sed dicet quis: nisi imponetur gravis obligatio, aliqui6 sacerdotes 
Breviarium non recitabunt. Respondeo: boni sacerdotes abhorrent non 
solum a peccato mortali, sed eíiam a peccaío veniali et generatim a non 
sequendis praescriptionibus Ecclesiae. 

Sub luce Spiritus Sancti, Patres venerandi, videte aliquam solutio-
nem dare huic quaestioni non parvi momenii in re morali ei pastorali...7 

Dixi. 

In textu scripto tradito: 1 deest. 2 sermo fiat. 3 secumferens ergo 
inimicitiam Dei et mortem animae. 4 etiam. 5 dediti. 6 non pauci. 
7 Ibidem par. 74. Placent omnino quae declarantur de sodalibus cuiusvis Insti-
tuti status perfectionis, qui absolvendo vi constitutionum partes aliquas Divini 
Officii, orationem publicam Ecclesiae agunt. 

Animadversiones additae: 
N. 73, pag. 187, sub litt. a)-c). Opportunius videtur clarius distinguere inter 

obligationem recitationis Divini Officii choraliter et singulariter faciendae et qui­
dem distincte indicare quinam teneantur recitationi chorali et quinam recitationi 
a solo. 

Moniales omnes sub litt. a) obligatae supponuntur recitationi chorali toiius 
Officii, dum, e conira, aliqui Monialium Ordines existunt, uti Ordo Ursulinarum, 
qui hac obligatione non devinciuntur, vel obligantur tantum recitationi Parvi Officii 
B. M. V., uti Ordo Visitationis Beatae Mariae. 

Litt. a) ita redigi posset: « Communitates choro obligatae... et quidem: totum 
Officium Ordines Canonicorum, Monachorum et Monasteria seu Domus Monia-

lium, salvo tamen, quoad moniales, earum iure particulari... secundum proprias 
Constitutiones ». 

N. 74. Valde opportunum est recognoscere dignitatem et munus orationis 
publicae, nomine Ecclesiae factae, religiosis qui totum vel partem Divini Officii 
absolvunt. 

Qui ab Ecclesia deputantur ad orationem eius nomine peragendam, munus 
publicum et magni momenti suscipiunt. 

Susceptio cuiuslibet muneris obligationem in conscientia secumfert. 
Quapropter, participatio muneris et obligationis Ecclesiae pro Religiosis, sicuti 

pro aliis seu pro clericis in sacris, secumferre deberet vinculum conscientiae, qua 
satisfactio muneris in tuto ponitur. Haec tamen obligatio levis censenda esset. 

Licet titulus n. 74 sit « Sodales religiosi », in textu munus peragendi orationem 
publicam per recitationem Officii divini sodalibus cuiusvis Instituti status perfec-
tionis et ideo etiam sodalibus Institutorum saecularium agnoscitur. Cum sodales 
Institutorum saecularium non fruantur conditione iuridica publica, nec ab aliis 
fidelibus distinguantur, congruum non videtur munus publicum orationis nomine 
Ecclesiae eisdem agnoscere seu tribuere. 

Pag. 187, linn. 26-29: In secundo commate n. 74 recitatio alicuius Parvi 
Officii aequiparatur quoad dignitatem orationis publicae ipsi recitationi Divini 
Officii. 

Opportunum videretur inter clausulas addere: « dummodo Parvum Officium 
ab ilia auctoritate approbatum sit quae competens est pro approbatione et muta-
tione Divini Officii et sodales huic recitationi aliquo vinculo teneantur, prouti de 
Divino Officio dictum est. 

Praeterea, non nimis multiplicanda esse videntur haec Parva Officia. 
Pag. 188, n. 77, sub litt. b). Usus linguae vulgaris in recitatione Divini Officii 

pro Monialibus et etiam pro Institutis iuris pontificii, quorum Constitutiones lin­
guam latinam praescribunt, dari non deberet ab Ordinariis, nisi de consensu om­
nium quorum interest, scl. Superiorum internorum. 

25 

E M . M U S P. D. FERDINANDUS CARD. QUIROGA Y PALACIOS 
Archiepiscopus Compostellanus 

Venerabiles Patres, 

Dignitas, praestantia et efficacitas divini Officii, a Pió XII « precatio 
Corporis Christi Mystici » appellatum, optime in introductione capi­
tis IV exhibentur. 

Sed finis Officii divini, « sanctificatio, nempe, diversarum horarum 
diei » (pag. 185, lin. 27), non clare apparet quomodo obtineri possit 
normis in eodem art. 68 datis. Ad hoc adipiscendum et ut Officium di­
vinum verus fons vitae spiritualis eveniat, liceat mihi quasdam brevis-
simas modificationes proponere: 

a) Criterium in instauratione recenti Hebdomadae Maioris pro-

positum videtur servandum, id est, Horae canonicae suppressio quae 
cum alia actione litúrgica, ut administratione Sacramentorum, concione, 
Missa solemni, concurrat. 

b) Hora Prima, radicitus tamquam extensio Laudum — « altera 
Matutina » vocat Cassianus — et ex specialibus adiunctis monachorum 
Bethlehem orta, semper naturam indefinitam praebuit, quam additio-
nes per saecula insertae non definiré valuerunt. Eo conservatur quod fa­
cile creditum est melius verba inspici Psalmistae: « Septies in die laudem 
dixi tibi ». 

Hora haec in monasteriis, extra psalmodiam regularem orta, Lau­
dum duplicatio, natura sua 2 singulari, optime possit omitti, « cursu » 
reliquarum horarum optime etiam 3 manente. 

c) Horae minores ad hymni, unius psalmi et orationis dominicalis 
recitationem reducantur, ut e memoria opportune possint recitari. Tunc 
iucunda « elevatio mentis ad Deum », esset inter laborandum aut salu-
tandum; et ita sanctificando, quin operosior fiat, laborem diurnum. 

d) Laudes et Vesperae, quae in littera a) n. 68, pag. 186, « du­
plex cardo Officii divini cotidiani » vocantur, suis propriis horis sic 
recitandae, ut meridies Laudibus extremum tempus esset et hora 10 
noctis Vesperis suprema, nisi adsint causae graves. 

Relate ad ea quae card. Valeri nunc dixit de hora « Matutinum »,4 

loco textus schematis sub n. 68, litt. c) ponatur sequens a membris 
Concilii ex Congregationibus monasticis propositus: « Matutinum in-
dolem nocturnae laudis retineat et, si nocturnis horis non dicitur, in 
quantum fieri potest, etiam extra chorum, intra tempus a vespere diei 
praecedentis ad mane ipsius diei recitetur. Ex rationabili causa, extra 
chorum, qualibet hora diei recitari conceditur ». 

Ita repugnantia textus schematis vitatur, qui Matutinorum indolem 
nocturnam fatetur simulque qualibet hora diei recitari permittit. 

Haec principia, mea quidem sententia, optime conducerent ut pa-
trimonium inveteratum Ecclesiae optime servaretur, quale est sanctifi-
catio laboris diversarumque horarum diei « cum fructu spirituali » nec­
non efficax necessarii levaminis « pensi » orationis quotidianae cautio 
atque provisio. Dixi. 

In textu scripto tradito: 1 Sed dum reliquae horae in choro celebraban tur, 
Prima multis saeculis in cubiculo recitabatur: « Ista Prima ibi cantatur ubi dor-
miunt » ait Ioannes Archicantor (Righeti, vol. II , pag. 581, nota). 2 deest. 
3 deest. 4 e). 

26 

E M . M U S P. D. PAULUS AEMILIUS CARD. LÉGER 
Archiepiscopus Marianopolitanus 

Venerabiles Patres, 

Usque ad discussionem praesentis capitis, de Liturgia disputando, 
pastoralem curam nostram in fideles nostros praecipue et quidem mérito 
protulimus. Nunc autem, de Officio divino tractando, eamdem pasto­
ralem soUicitudinem erga sacerdotes nostros eorumque necessitates et 
difficultates summo studio libentibusque animis ostendamus. Nobis enim 
episcopis, sacerdotes qui ministerio pastorali vacant, partem carissimam 
gregis nostri constituunt. 

In ilia materia, meo iudicio, duo praesertim tractanda sunt: de obli-
gatione recitandi Officium, et de lingua adhibenda in recitatione Officii. 

I - De obligatione recitandi Officium. 
Opinor renovationem in scbemate propositam, de obligatione Offi­

cium recitandi, recognoscendam esse. Et propono ut clerici choro non 
adstricti obligentur solummodo ad recitationem Laudum, Vesperarum 
et lectionis divinae. Lectio divina constaret ex elementis in art. 71 enu-
meratis. Laudes et Vesperae recitarentur respective mane et vespere. 
Lectio divina (seu Matutinum) fieret qualibet hora diei et tempus eius 
esset circiter viginti minutorum. 

Hae sunt rationes propositionis meae: 
1. Renovatio proposita in schemate fundatur super quoddam prin-

cipium quod, in casu sacerdotum ministerio pastorali addictorum, non 
valet nisi ex parte. 

Introductio capitis (lin. 24) principium evocat quod recitatio Officii 
est « tanquam sanctificatio diversarum horarum diei ». Illud principium 
apte congruit vitae monachorum: illi enim, ex vocatione sua, primum 
et principale munus habent Officium divinum recitandi. 

Non tamen sine magna attenuatione applicari potest tale principium 
sacerdotibus qui ministerio pastorali addicti sunt. Etenim ex eo quod 
Officium divinum sanctificat diversas horas diei, minime deduci potest 
quod omnes sacerdotes sanctificare debent per Oficium divinum diver­
sas horas diei. Aliter, concludere deberemus orationem vel — ../ ma­
gis restrictum est — Officium divinum esse unicum modum, et pro 
omnibus christianis, diem et horas sanctificandi. Hoc evidenter amplecti 
non potest. Unusquisque christianorum — monachi, laici, sacerdotes — 
sanctificationem suam peragit diverse, et diverse horas diei sanctificat, 



CONGREGATIO GENERALIS XIV 335 

id est secundum suam propriam vocationem. Omnes orare debent, sed 
non eadem assiduitate materiali. Sacerdos addictus ministerio pastorali 
diversas horas diei sanctificat: 1) ministerium suum exercendo apud 
homines; 2) orando (praecipue in recitatione Officii divini, mane et ve-
spere); 3) seipsum spiritualiter alendo (praesertim peragendo Lectio-
nem Divinam). 

Positio mea sit clara: discussio non est de ipso Officio divino con­
cepto ut institutio qua sanctificantur diversae horae diei. Oppositio mea 
venit quando Officium integraliter imponitur omnibus clericis, sub spe­
cie quod recitatio Officii est « tamquam sanctificatio diversarum hora­
rum diei ». 

2. Renovatio proposita in schemate difficultates quas solvere vult 
non solvit. Schema, ut expresse declarat, intendit « veritatem Hora­
rum » restaurare pro sacerdotibus ministerio addictis. Attamen aptatio 
quae proponitur ad illam veritatem restaurandam difficultates sacerdo­
tum ab omnibus agnitas nullo modo super at. Omnes enim horae tradi-
tionaliter praescriptae obligatoriae remanent sicuti nunc sunt. 

Haec est tamen realitas evidens quod sacerdotes ministerio pasto­
rali addicti — sicut ...2 nos episcopi — non possunt « sanctificare di­
versas horas diei » recitando Ofncium divinum unaquaque horarum tra-
ditionaliter praescriptarum pro illo Officio ...3 Sacerdos ministerii pasto­
ralis faciliter, libenter et desiderabiliter orare potest mane et vespere. 
Hae sunt solae horae quas, tempore praescripto seu « veritatem Hora­
rum » observando, potest sanctificare in recitatione Officii (nempe Lau-
dum et Vesperarum). Sicut superius dixi, alias horas aliter, secundum 
suam vocationem, sanctificat. 

Considerationes illae sunt, mea opinione, secundum realismum pru-
dentissimum. Credo ergo quod damnosum esset, pro sacerdotibus mini­
sterio pastorali addictis, servare omnes horas Officii, quia, formam ficti-
vam orandi servando, formalismus fovetur apud sacerdotes, et quidem 
in ipso actu orationis. 

3. Aptatio Officii divini solvere deberet problemata quibus one-
rantur conscientiae sacerdotum. 

Dicunt quod mos pervadit apud sacerdotes plurium regionum sese 
« dispensandi », ut aiunt, a recitatione breviarii; et, quod peius est, hoc 
saepe fit cum conscientia incerta. Credo quod propositio mea adiuvaret 
ad solutionem huius gravis problematis. Etenim Officii recitatio vera et 
fructuosa redderetur possibilis et desiderabilis; et tempus recitationis 
non excederet possibilitates habituales sacerdotis. Officium sic modifi-
catum esset solatium animae potius quam pensum onerosum ad quod 
inconsulte omittendum sacerdos facile inducitur. 

4. Denique notabo quod, secundum propositionem meam, non ha-
beretur duplex Officium. Etenim omnes sacerdotes (monachi, religiosi 
et saeculares) idem breviarium haberent: differenter solummodo ute-
rentur eodem libro eodemque Officio...4 

I I - De lingua adhibenda in recitatione Officii. 
Propono ut concedatur etiam clericis, ut in art. 77? in recitatione 

privata, facultas Officium persolvendi lingua vernácula. Concessio ilia 
fiat in unaquaque regione mediantibus Conferentiis episcopalibus. 

Propositionem meam explico. Clarum sit quod non agitur de dispu-
tanda excellentia linguae latinae ut vinculum unitatis. Quaestio est de 
lingua latina ut medium orationis laudativae et alimenti spiritualis. Si, 
ut verum est, recitatio Officii debet esse elevatio et cibus animae in 
psalmis et in lectionibus, eo ipso requiritur ut omnes, clerici sicut et 
laici, mente intelligant quod labiis pronuntiant. 

Observatio haec mihi videtur evidens, et eius momentum maximum 
mihi apparet...6 

Quaedam enumeran possunt mala consequentia praesentis status 
rerum. Sacerdotes, modo generali et magno cum damno pro ministerio 
suo, ignorant Sacram Scripturam et Patres, dum quotidie in labiis ha-
bent ipsa verba Scripturae et Patrum. Praeterea etiamsi cum optima 
intentione orat sacerdos, oratio eius et consequenter vita eius spiri­
tualis a pessimo formalismo in dies magis pervaditur. Recitatio breviarii 
fit onus a quo sacerdos sese expediré tendit...7 

De incapacitate fructuose intelligendi linguam latinam, quae apud 
sacerdotes sine spe emendationis viget, notulas trado ad Secretariatum.8 

Dixi. 

In textu scripto tradito: 1 quod. 2 ceterum. 3 Dies enim pastoralis 
non ita dividitur in partes ut sacerdos Officio Divino libere vacare possit tempore 
certo; e contrario, sacerdos qui addicitur ministerio pastorali, a matutina usque 
ad finem diei, libertatem suam non habet, sed praesto est omnibus fidelibus. Hoc 
non est theoreticum, est factuale. 4 Ilia est propositio mea de obligatione reci-
tandi Officii. Spero ut retineatur, si non ipsa formula, saltern generalis structura 
renovationis quam exponit. 5 Propono ut art. 77 mutetur. Propono ut con­
cedatur etiam clericis, saltern. 6 Homo natura sua est ens rationale: oratio 
eius prae omnibus actionibus humanis, quia in seipsa sublimior est, debet esse 
plene humana seu plene rationalis. Atqui factum apertum habetur. Multo maior 
pars clericorum, in omnibus fere mundi regionibus, vix intelligunt quod pronun­
tiant in Officio persolvendo. Situatio illa non est temporaria. Incapacitas intelli­
gendi Officium non viget solummodo in regionibus ubi humanitates latinae vel 
studium linguae latinae in scholis non exsistunt. Illa inaptitudo verificatur ubique 
et apud fere omnes sacerdotes, exceptis solis illis qui sunt exceptionaliter periti, 
vel qui in seminariis docent vel qui in administratione ecclesiastica quotidie utun-

tur lingua latina. Meo iudicio, captiosum esset credere quod reditus ad studium 
linguae latinae in seminariis minoribus et maioribus solutionem afierret proble-
mati de intelligendo breviario latino. Experientia iam habetur in hac materia. Et 
conferri possent testimonia multa sacerdotum qui omnia sua studia peregerunt 
lingua latina quique affirmant se post non multos annos non posse nisi magna 
cum difficultate, intelligere breviarium suum. Obstaculum reale illud est: civilisatio 
humana, etiam in Occidente, non est amplius latina nisi radicaliter. Cognitio lin­
guae latinae acquisita in Seminariis etiam optimis, non sufficiunt quia tota vita quo-
tidiana nullum habet nexum cum lingua latina. Intelligentia expedita et fructuosa 
alicuius linguae — et talis intelligentia requiritur ad rectam recitationem brevia-
rii — haberi nequit nisi ilia lingua frequenter immo habitualiter adhibetur in vita 
quotidiana. Talis autem usus linguae latinae non exsistit nec ullo modo videtur 
possibilis. Attamen quidquid sit de possibilitate modificandi cognitionem linguae 
latinae apud sacerdotes, factum remanet, ab omnibus concessum: saltern pro sacer­
dotibus nunc viventibus impossibile erit fructuosam reddere Breviarii recitationem 
quin eis concedatur facultas utendi lingua sua materna. 7 Forsan optatur ut 
usus perpetuatus linguae latinae in recitatione Breviarii sit modus ipsam linguam 
latinam conservandi in Ecclesia. Efficacitas talis medii est valde incerta; et, má­
xime, opinor quod non possumus vitam spiritualem sacerdotum sacrificare tali 
rationi. 8 deest. 

Praeses: Reporta tur Evangelium! 
[Intervallum]. 
Secretarius generalis: Próxima congregatio generalis: feria sexta, 

hora nona. 

22 (II) 


